
Rafmögnuð nærvera 
sem tekið verður eftir

Q4 e-tron Verð frá 5.790.000 kr.

Sýningarbíll lentur á Laugavegi

Veruleg aukning hefur orðið 
í sölu sumarhúsa og verðið 
rokið upp. Faraldurinn er 
líklegasta skýringin enda 
hafa Íslendingar ferðast mun 
minna erlendis vegna hans. 
Fjölmargir eldri borgarar hafa 
hætt við að selja sína bústaði.

 ser@frettabladid.is

FASTEIGNIR „Það er óhætt að segja að 
það hafi orðið sprenging í sölu sum
arhúsa á þessu og síðasta ári,“ segir 
Bárður H. Tryggvason, sölustjóri hjá 
fasteignasölunni Gimli.

 „Ég er búinn að vera marga áratugi 
í þessu fagi og man ekki annað eins,“ 
bætir hann við. Þessu samsinnir 
Heimir Hafsteinn Eðvardsson, fast
eignasali hjá Fasteignalandi, sem 
um árabil hefur sinnt fasteignavið
skiptum á þessu sviði: „Það er selj
endamarkaður, alveg klárlega, það 
fer allt á yfirverði.“

Aukinn áhuga landsmanna á 
því að eignast sumarbústaði má að 
miklum hluta rekja til kórónaveiru
faraldursins sem hefur haldið fólki 
heima, en ferðalög Íslendinga um 
eigið land hafa af hans sökum stór
aukist.

„Þar við bætist,“ segir Bárður, 
„að raunvextir eru neikvæðir nú 
um stundir og fólk lítur á sumar
húsakaup sem fjárfestingu sem gefi 
ágætlega af sér. Það veit að verðið er 
á uppleið.“

Heimir Hafsteinn segir að fjölda
margir sumarbústaðareigendur í 
hópi aldraðs fólks hafi hætt við að 
selja bústaði sínu í pestarfárinu síð
asta hálfa annað árið.

„Þar af leiðandi hefur komið 
minna inn af eignum en við áttum 
von á. Það bara vantar bústaði.“ 

Bárður er ekki frá því að verðhækk
un á sumarhúsum frá því á fyrri 
hluta síðasta árs sé í námunda við 30 
prósent. „Það þótti vel í lagt að kaupa 
hefðbundna stærð af bústað fyrir 40 
milljónir í fyrra, en núna þykir það 
ódýrt.“

Hækkunin kemur á sama tíma og 
hækkun íbúðafasteigna en eins og 
flestir vita hefur verð þeirra rokið 
upp á undanförnum misserum. Sér
staklega á höfuðborgarsvæðinu og 
hefur faraldurinn ekkert dregið úr 
þeirri sprengju.

Þeir benda báðir á að verð á frí
stundahúsum hafi staðið í stað um 
árabil, allt þar til pestin setti mönn
um stólinn fyrir dyrnar.

„Það var mikið framboð á bústöð
um fyrir pestarfárið, en núna er 
bara eftirspurn,“ bendir Bárður á 
og nefnir enn eina ástæðuna fyrir 
stórauknum áhuga landans á afdrepi 
úti í sveit. „Það er betra að kaupa en 
byggja. Enn er dýrara að byggja en 
kaupa, hvað svo sem síðar verður.“

En hvaða svæði er vinsælast? 
„Suðurlandið,“ svarar Heimir Haf
steinn. „Þar sem þjónustan og frí
stundamöguleikarnir eru mestir. 
Það skiptir flesta miklu máli.“ n

Sölusprenging í 
sumarbústöðum 

Listamaðurinn Hörður Torfason, stofnandi Samtakanna '78, fagnar því að vera með á dagskrá Hinsegin daga í ár eftir 
að hafa fengið skilaboð um að það hafi ekki verið pláss fyrir hann á hátíðinni til þessa.  SJÁ SÍÐU 8  FRÉTTABLAÐIÐ/EYÞÓR

SKÓLAR „Ég og stjórnin stóðum 
saman og ég ákvað bara að standa 
og falla með því og sagði starfi mínu 
lausu,“ segir Kristín Jónsdóttir Njarð
vík, forstöðumaður Endurmennt
unar Háskóla Íslands til 23 ára, sem 
sagði upp störfum í lok júní.

Kristín sagði upp í kjölfar ágrein
ings við mannauðsskrifstofu háskól
ans um leiðir til að rannsaka meinta 
óánægju starfsfólks. 

„Ég ákvað í samráði við stjórn að 
fara ákveðna leið í því að grennslast 
fyrir um þetta enn frekar. Fulltrúar 
úr stjórnsýslu innan háskólans 

höfðu áhuga á að fara aðra leið,“ segir 
Kristín.

Róbert H. Haraldsson, nýr for
maður stjórnar Endurmenntunar 
HÍ, segir að ef athugasemdir berist 
varðandi einstakar starfseiningar 
skólans séu þær skoðaðar hjá mann
auðssviði. Eftir atvikum sé gripið til 
viðeigandi ráðstafana. SJÁ SÍÐU 4

Forstöðumaður Endurmenntunar HÍ 
hættir eftir deilu við mannauðsstjórn

Það þótti vel í lagt að 
kaupa hefðbundna 
stærð af bústað fyrir 
40 milljónir í fyrra, en 
núna þykir það ódýrt.
Bárður H. Tryggvason,  
sölustjóri hjá Gimli.

Kristín Jónsdóttir 
Njarðvík, fyrr-
verandi forstöðu-
maður Endur-
menntunar HÍ.



Mótmæltu bólusetningum barna

Tugir söfnuðust saman fyrir framan heilbrigðisráðuneytið í gær og mótmæltu bólusetningum barna með skilaboð um þau væru ekki tilraunadýr.  
 FRÉTTABLAÐIÐ/EYÞÓR

Aðalfundur Samtaka lungnasjúklinga verður haldinn  
mánudaginn 23. ágúst klukkan 17:00  

í Sal 4 á Hotel Natura (Hótel Loftleiðum)  
Nauthólsvegi 52, 102 Reykjavík  

Dagskrá:
1. Venjuleg aðalfundarstörf, samkvæmt lögum samtakanna.   
2. Tillaga að breytingu á heiti samtakanna.  
3. Lagabreytingar.
4. Önnur mál.

Vonumst til að sjá ykkur sem flest.

Stjórnin.

Aðalfundur
Samtaka lungnasjúklinga

Með fyrirvara um ástandið á covidfaraldrinum.

Úlfar Lúðvíks-
son, lögreglu-
stjóri á Suður-
nesjum.

arnartomas@frettabladid.is

ELDGOS Lögreglan á Suðurnesjum 
hefur að undanförnu ítrekað á 
Facebook-síðu sinni hve hættu-
legt það sé að stíga á hraunið á gos-
svæðinu. Úlfar Lúðvíksson, lög-
reglustjóri á Suðurnesjum, segir 
lítið hægt að gera til að koma í veg 
fyrir það.

„Það eru alltaf einhverjir sem 
fara út á hraunið. Það verður seint 
komið alveg í veg fyrir það,“ segir 
hann. „Það eru kannski helst þeir 
sem eru næst vettvangi sem þurfa 
að hafa afskipti af þeim, en það 
hefur svo sem ekkert farið úrskeið-
is.“

Úlfar telur að algengara sé að 
ferðamenn hætti sér út á hraunið 
en heimamenn en lítið sé við því 
að gera. „Við erum ekki að sekta 
fólk,“ segir hann. „Þetta tekur yfir-
leitt hratt af og ef einhver verður 
vitni að þessu þá er viðkomandi 
einfaldlega beðinn um að fara af 
hrauninu.“ ■

Ekki sektað fyrir 
að stíga á hraunið

thorvaldur@frettabladid.is

ÍSLENSKA Kynhlutlausa persónufor-
nafninu hán verður bætt við orða-
bækur Stofnunar Árna Magnús-
sonar í íslenskum fræðum en það 
hefur hingað til ekki verið að finna í 
orðabókum stofnunarinnar. Þórdís 
Úlfarsdóttir, rit stjóri vef orða bóka, 
staðfestir þetta og segir málið vera 
í vinnslu.

Þórdís segist ekki geta svarað því 
hvenær hán muni bætast við orða-
bækur Árnastofnunar enda taki 
þau inn ný orð í holskeflum, oftast 
á bilinu 20 til 100 orð í einu.

Þórdís segir að ákvörðunin um að 
taka inn nýtt persónufornafn hafi 
ekki verið auðveld.

„Við vitum að þetta er umdeilt 
ekki bara hjá stofnuninni heldur 
víða í samfélaginu. Af því að fornöfn 
eru svokölluð kerfisorð í málinu og 
maður leikur sér ekki að því að bæta 

við kerfisorðum bara einn góðan 
veðurdag,“ segir hún.

Árnastofnun heldur úti ýmsum 
orðabókum og orðasöfnum á 
netinu og má þar til dæmis nefna 
Beygingarlýsingu íslensks nútíma-
máls, Íslenska nútímamálsorðabók 
og Íslenskt orðanet. Gera má ráð 
fyrir því að persónufornafnið hán 
muni bætast við þessar orðabækur 
á næstu misserum. ■

Hán skráð í orðabækur Árnastofnunar

Þórdís Úlfars-
dóttir, rit stjóri 
vef orða bóka hjá 
Stofnun Árna 
Magnús sonar. 

Skipulags- og umhverfisnefnd 
hefur veitt leyfi fyrir eld-
flaugaskoti frá Brimnesi. Atli 
Þór Fanndal hjá Geimvísinda- 
og tækniskrifstofu Íslands 
vonast til þess að eldflauga-
geirinn hefji varanlegt starf á 
Íslandi.

thorgrimur@frettabladid.is

VÍSINDI Undirbúningur fyrir annað 
eldflaugaskot frá Brimnesi stendur 
nú yfir, en heimild þess efnis var 
veitt af skipulags- og umhverfis-
nefnd Langanesbyggðar í júlí. 
Eldf laugin tilheyrir fyrirtækinu 
Skyrora, sem vinnur með Geim-
vísinda- og tækniskrifstofu Íslands, 
eða Space Iceland, við eldflaugaskot 
frá Íslandi.

Skyrora skaut síðustu flaug sinni 
af Langanesi í ágúst í fyrra. Líkt og 
þá er nú um að ræða tilraunaskot 
en lokamarkmiðið með eldflaug-
unum er að bera gervihnetti á spor-
baug. „Við erum núna farin í f laug 
sem heitir Skylark L,“ segir Atli Þór 
Fanndal hjá Geimvísinda- og tækni-
skrifstofunni. „Hún er tólf metrar á 
hæð og getur flutt farm, sem hin gat 
ekki.“

Atli Þór segir að þrátt fyrir vinda-
samt veðurfar geri ýmsir þættir 
Ísland ákjósanlegt fyrir eldflauga-
skot. „Þegar maður er að velja skot-
stað fyrir eldf laug þarf að hugsa 
um milljón hluti. Hér er auðvelt að 
finna staði sem eru með tiltölulega 
góða innviði en eru samt ekki inni í 
byggð. Loftrýmislöggjöf er líka til-
tölulega þróuð og góð. Veðráttan 
hérna er náttúrlega eins og hún 
er. Það sem kemur á móti er að við 
eigum rosalega góð veðurgögn á 
Íslandi – bæði söguleg og erum með 
góða veðurþjónustu.“

Að sögn Atla áætlar Skyrora að 
skjóta flaugum nokkuð reglulega á 
loft að loknum tilraunaskotum en 
óljóst er hvort það verður á Íslandi. 
„Þess vegna erum við í Space Iceland 
með þessum aðilum, til þess að þeir 
komi með viðvarandi starfsemi 

hingað. Það er ákvörðun sem yfir-
völd verða að taka og hvort þau vilji 
hafa svona starfsemi til frambúðar.“

„Ég held að yfirvöld séu hvorki 
mótfallin né virk í að laða þennan 
geira að,“ bætir Atli við. „Okkar 
upplifun hefur verið sú að þær 
stofnanir sem við vinnum með séu 
mjög hjálpsamar, en nýsköpunar- 
og atvinnustefnan á Íslandi er yfir-
valda að ákveða.“

Atli segir eldflaugarnar umhverf-
isvænar og leggur fram að gervi-
hnettirnir verði nýttir í þágu 
umhverfisverndar. „Eldflaugarnar 
nota umhverfisvænt eldsneyti úr 
endurunnu plasti. Þær nota þotu-
eldsneyti að einhverju leyti og  
nokkuð sem kallast HTP. Eldflaug-
arnar eru úr evrópskum iðnaði, en 
ekki amerískar sem skilja eftir sig 
eiturský. Bíll eyðir meira á einu ári 
en svona eldflaug. Þær eru notaðar 
til að koma gervihnöttum á spor-
baug sem við notum í baráttunni 
gegn loftslagsbreytingum og eiga að 
veita okkur gögn um loftslagsbreyt-
ingar, súrnun sjávar og  þannig.“ ■

Út í geim frá Langanesbyggð

Síðustu tilraunaeldflaug Skyrora var skotið frá Langanesi í ágúst árið 2020. 
Næsta eldflaugaskot er einnig í tilraunaskyni en í þetta sinn mun eldflaugin 
geta borið farm.  MYND/AÐSEND

Ég held að yfirvöld séu 
hvorki mótfallin né 
virk í að laða þennan 
geira að.

Atli Þór Fanndal 
hjá Geimvísnda 
og tækniskrif-
stofunni.

Leeeeeee
eeeengdu
sumarið!
20% afsláttur til 
allra áfangastaða
í ágúst og september.

Framlengdu sumarið og bókaðu draumaferðina á einstökum 
afslætti á flyPLAY.com, fyrir miðnætti föstudaginn 6. ágúst. 
Hjá okkur er aukinn sveigjanleiki ef breyta þarf flugi — þú getur 
bókað það. Borga minna. Leika meira!

Gildir á flugi á völdum dagsetningum í ágúst og september 2021. Bókanlegt til miðnættis 6. ágúst.

Síðastiséns!



Betri svefn með Lín Design

Betri svefn með Lín Design

Betri svefn 
með Lín Design

www.lindesign.is

adalheidur@frettabladid.is

KOSNINGAR Sýslumenn eru farnir að 
undirbúa utankjörfundaratkvæða-
greiðslu fyrir alþingiskosningarnar 
sem halda á 25. september næst-
komandi. Ekki er enn ljóst hvenær 
hún getur hafist þar sem kjördagur 
hefur ekki verið formlega auglýstur. 

Þegar kjörtímabil klárast í venju-
legu árferði má hefja atkvæða-
greiðslu átta vikum fyrir kjördag. 
Nú hefur kjördagur hins vegar ekki 
enn verið auglýstur og þing ekki 
verið rofið. Frá þingrofi mega ekki 
líða meira en 45 dagar. Miðað við 
kjördag 25. september verður þing 
rofið í fyrsta lagi 12. ágúst.

Atkvæðagreiðsla utan kjörfundar 
getur hafist strax daginn eftir, að 
sögn Sigríðar Kristinsdóttur, sýslu-

mannsins á höfuðborgarsvæðinu. 
Það þýðir að unnt verður að greiða 
atkvæði utan kjörfundar í mesta 
lagi í sex vikur.

„Undirbúningur er hafinn. Við 
munum hittast í næstu viku til að 
fara yfir stöðuna, allir sýslumenn á 

landinu og dómsmálaráðuneytið,“ 
segir Sigríður og bætir við:  „Við 
eigum að kunna þetta mjög vel. Við 
byrjum hér á embættinu og færum 
okkur svo á stærri staði og lengjum 
opnunartímann.“

Aðspurð um sóttvarnir segir Sig-
ríður að farið verði að öllum tilmæl-
um sóttvarnalæknis eins og þau eru 
á hverjum tíma.

„Gildandi reglugerð heilbrigðis-
ráðherra er í gildi til 13. ágúst og við 
munum undirbúa okkur miðað við 
þá reglugerð, en bregðast svo við 
ef eitthvað breytist,“ segir Sigríður. 
Embættin hafa áður skipulagt utan-
kjörfundaratkvæðagreiðslu eftir að 
faraldurinn skall á. „Það voru for-
setakosningar á síðasta ári þann-
ig að við þekkjum þetta mjög vel,“ 
segir Sigríður. ■

Tími til að greiða atkvæði utan 
kjörfundar styttri en venjulega

Frá atkvæðagreiðslu utan kjör-
fundar fyrir kosningarnar 2017.

ser@frettabladid.is

FERÐAÞJÓNUSTA „Það ber ekkert á 
afbókunum þrátt fyrir mikla fjölg-
un smita hér á landi,“ segir Kristó-
fer Oliversson, formaður Félags hót-
els- og gistihúsaeigenda (FHG), en 
Ísland er nú orðið rautt á korti Sótt-
varnastofnunar Evrópu. Hann segir 
markaðssetninguna gagnvart bólu-
settum Bandaríkjamönnum hafa 
gengið eftir og þeir streymi hingað 
til lands í þeim mæli sem menn hafi 
vonast til. Og hann bætir við: 

„Meira að segja Ísraelsmenn, sem 
hafa verið áberandi í hópi erlendra 
ferðamanna hér á landi um nokkurt 
skeið, koma hingað í jafn miklum 
mæli og áður þrátt fyrir að þeir 
þurfi nú að fara í sjö daga sóttkví 
við komuna til síns heimalands. Sú 
breyta virðist bara engin áhrif hafa 
á ferðavilja þeirra hingað til lands.“

Sigríður Dögg Guðmundsdóttir, 
fagstjóri ferðaþjónustu hjá Íslands-
stofu, er á sama máli og Kristófer: 
„Við höfum ekki séð nokkur merki 
þess að hópar afbóki ferðir hingað 
til lands í einhverjum mæli. Alltént 
hefur ekkert borið á því enn þá.“ 
Hún segir þvert á móti að bókunar-
staða hótela og gistihúsa sé góð fyrir 
næstu mánuði. „Raunar gríðarlega 
góð,“ segir Sigríður Dögg. ■

Bókunarstaða 
hótela enn þá 
gríðarlega góð

Það ber ekkert á afbók-
unum þrátt fyrir mikla 
fjölgun smita hér á 
landi.

Kristófer Oliversson, formaður 
FHG.

Óánægja starfsmanna Endur-
menntunar Háskóla Íslands 
með stjórnunarstíl Kristínar 
Jónsdóttur Njarðvík forstöðu-
manns varð kveikjan að því 
að hún sagði upp og er horfin 
til annarra starfa. Kristínu 
og mannauðsskrifstofu HÍ 
greindi á um leiðir til að rann-
saka rót vanda sem sagður er 
vera uppi í stofnuninni.

gar@frettabladid.is

SKÓLAR Kristín Jónsdóttir Njarðvík, 
forstöðumaður Endurmenntunar 
Háskóla Íslands til 23 ára, sagði upp 
í skyndi í lok júní vegna ágreinings 
við mannauðsskrifstofu háskólans 
um leiðir til að rannsaka meinta 
óánægju starfsfólks stofnunarinnar. 

Kristín segir Endurmenntun HÍ 
hafa lent í rekstrarvanda í tengslum 
við Covid og að hún hafi verið beðin 
að skoða hvernig lækka mætti launa-
kostnað.

„Það voru teknar ákvarðanir 
varðandi starfslok og stjórnin studdi 
þær ákvarðanir,“ segir Kristín um 
aðdraganda málsins sem komið 
hafi upp eftir sparnaðaraðgerðir 
fyrr á árinu.

„Rannsóknir sýna að alltaf þegar 
lykilstarfsmanni er sagt upp þá 
myndast einhver óánægja,“ útskýrir 
Kristín sem kveður þetta einmitt 
hafa gerst. Óánægjuraddirnar til-
heyri hins vegar aðeins litlum 
minnihluta starfsmanna Endur-
menntunar.

„Það er alltaf óvissa þegar fólki 
er sagt upp. Ég ákvað í samráði við 
stjórn að fara ákveðna leið í því að 
grennslast fyrir um þetta enn frek-
ar. Fulltrúar úr stjórnsýslu innan 
háskólans höfðu áhuga á að fara 
aðra leið,“ rekur Kristín sem kveður 
formann stjórnar Endurmenntunar 

hafa bakkað hana upp gagnvart 
stjórnsýslunni – sem í þessu tilfelli 
er sem sagt mannauðsskrifstofa HÍ.

„Mitt erindisbréf gengur út á það 
að ég stjórna og hef meðal annars 
mannauðsstjórnun á minni könnu. 
Þarna var sem sagt mismunandi 
áhersla á leiðir. Ég og stjórnin 
stóðum saman og ég ákvað bara 
að standa og falla með því og sagði 
starfi mínu lausu,“ segir Kristín sem 
nokkrum dögum eftir uppsögn sína 
var boðin framkvæmdastjórastaða 
hjá Starfsþróunarsetri háskóla-
manna og hefur hún störf þar 23. 
ágúst. 

Aðspurð hafnar Kristín því að 
vandinn eigi sér rætur mörg ár aftur 
í tímann. Hún segir slík mál fyrst 
hafa komið upp í tengslum við fyrr-
nefndar sparnaðaraðgerðir. „Enda 
hafa starfsmannakannanir í ára-
fjöld leitt í ljós mikla starfsánægju 
og meiri en gerist og gengur,“ segir 
hún.

Róbert H. Haraldsson prófessor, 

sem er nýr formaður stjórnar End-
urmenntunar HÍ, segir ekki hægt að 
veita Fréttablaðinu upplýsingar sem 
óskað var eftir um málavexti sem 
hann kveður varða „innri málefni“ 
Endurmenntunar.

„En rétt að taka fram að ef 
athugasemdir eða kvartanir berast 
varðandi einstakar starfseiningar 
Háskóla Íslands, eru þær teknar til 
skoðunar hjá mannauðssviði og 
eftir atvikum gripið til viðeigandi 
ráðstafana meðal annars í samræmi 
við þau lög og reglur sem um starf-
semina gilda á þessu sviði,“ segir 
Róbert.

Að sögn Róberts mun Sæunn Stef-
ánsdóttir, forstöðumaður Stofnunar 
Rannsóknasetra Háskóla Íslands og 
sérfræðingur á skrifstofu rektors, 
gegna starfi forstöðumanns Endur-
menntunar þar til nýr forstöðu-
maður verði ráðinn. Stefnt sé að því 
að starf forstöðumanns verði aug-
lýst laust til umsóknar síðar í ágúst-
mánuði. ■

Forstöðumaður Endurmenntunar HÍ 
hættir eftir deilu um starfsmannamál

Stjórnendur 
Endurmennt-
unar Háskóla 
Íslands og 
mannauðsskrif-
stofa skólans 
voru á önd-
verðum meiði 
um hvernig haga 
ætti könnun 
á meintri 
 óánægju starfs-
fólks. Myndin er 
af námskeiði hjá 
Endurmenntun. 

FRÉTTABLAÐIÐ/ 
SIGTRYGGUR ARI

Ég og stjórnin stóðum 
saman og ég ákvað 
bara að standa og falla 
með því og sagði starfi 
mínu lausu.

Kristín Jóns-
dóttir Njarðvík, 
forstöðumaður 
Endurmennt-
unar Háskóla 
Íslands.

kristinnhaukur@frettabladid.is

NÁTTÚRUVÁ Íbúafundur fór fram í 
gærkvöldi í Varmahlíð vegna aur-
skriðna sem féllu í bænum í lok júní. 
Þar komu fram sveitarstjóri, sveitar-
stjórnarfulltrúar og sviðsstjóri veitu- 
og framkvæmdasviðs Skagafjarðar.

Sigfús Ingi Sigfússon sveitarstjóri 
sagði aðspurður fyrir fundinn að 
þar ætti að miðla upplýsingum um 
þær framkvæmdir sem búið er að 

gera og það sem verði gert og svara 
fyrirspurnum. Þá hafi sveitarfélagið 
beðið um að hættumat verði gert, 
bæði fyrir Varmahlíð og hluta Sauð-
árkróks, vegna aurskriðuhættu.

„Jarðfræðingur hefur með rann-
sókn staðfest að uppsprettur hafa 
þrýst á veginn og valdið skriðunni,“ 
segir Sigfús. Íbúar í Varmahlíð, sem 
báðu um fund, hafa sakað bæjar-
stjórn um að hafa vitað af hreyf-
ingum í jarðveginum í mánuði án 

þess að bregðast nægilega við. „Ég 
held að menn hafi gert það sem 
menn töldu best, byggt á þeim upp-
lýsingum sem lágu fyrir þá,“ segir 
Sigfús. „Það var ýmislegt sem kom 
í ljós eftir að þessi sylla var farin.“ 
Hafi því verið breytt um hönnun á 
jarðvegsskiptum fyrir þessa götu.

Sigfús segir að síðan hafi verið 
boraðar holur til að finna upptök 
vatnsins og það drenað ofan í lagna-
kerfið. Þá hafi verið framkvæmd 

jarðvegsskipti í Norðurbrún og fláa í 
hlíðinni þar sem syllan féll. Þessum 
framkvæmdum er þó ekki lokið.

Aðspurður um Sauðárkrók segir 
Sigfús að bæjarstjórn hafi áhyggjur 
af ákveðnu svæði þar, ekki síður en 
í Varmahlíð. Það er undir hinum 
bröttu Nöfum. „Við teljum að það 
gætu gerst svipaðir atburðir í fram-
tíðinni,“ segir Sigfús. Beiðni um 
hættumat hafi þegar verið skilað 
inn til ráðuneytisins. ■

Funduðu með íbúum í Varmahlíð vegna aurskriðu

Ummerki um skriðuna eru mikil í 
Varmahlíð.  FRÉTTABLAÐIÐ/ANTON BRINK

Nautalund miðjuhluti  

8.999 kr/kg

Verð áður 9.999 kr/kg

Ribeye hamborgarar

2 x 120 g 

1.104 kr/pk
Verð áður 1.299 kr/pk

 
Late July 

Tortillu snakk 

749 kr/pk

 
Prótein pönnukökur 

279 kr/stk

 
Roncadin pizzur 
Beint frá Ítalíu 

449 kr/stk
Verð áður 499 kr/pk

15%
 

afsláttur

 
Piparsósa 

Hönnuð af fagmönnum fyrir þig 

599 kr/stk

 
Kjúklingabringur 

2.159 kr/kg
Verð áður 2.699 kr/kg

20%
 

afsláttur

  
Lambalærissneiðar

Með salvíu, oregano og chili 

2.889 kr/kg
Verð áður 3.399 kr/kg

15%
 

afsláttur

SÉRVALIÐ

SÉRVALIÐ

10%
 

afsláttur

 
SPG kryddblanda 

Í samstarfi við Kryddhúsið 
1.399 kr/stk

185 g

NÝTT 10%
 

afsláttur



Viljum ekkert gera án 
gestanna.
Júlíus Júlíusson, framkvæmda-
stjóri Fiskidagsins mikla.

Við erum ekki í þeirri 
stöðu að þurfa að horfa 
á Janssen eða ekkert.

Kamilla Sigríður Jósefsdóttir, 
staðgengill sóttvarnalæknis.

thorvaldur@frettabladid.is 

NÁTTÚRUVERND Vísindamenn við 
Leeds-háskóla koma til Íslands í 
mánuðinum til að kortleggja víð-
erni landsins. Að verkefninu standa 
innlend náttúrverndarsamtök. 

Vísindamennirnir munu beita 
alþjóðlegri aðferð sem hefur einnig 
verið notuð til að kortleggja víðerni 
í Skotlandi, fyrir Bandarísku skóg-
ræktina og Evrópusambandið.

Markmiðið er að stuðla að vit-
undarvakningu að sögn Finns 
Ricart Andrasonar, eins skipuleggj-
enda. „Það er mikilvægt að skoða 
þetta í ljósi þess að víðernum fer 
fækkandi í heiminum. Ísland býr 
yfir gersemi, sem miðhálendið er, 
þar sem lítið er af mannvirkjum og 
miklar óbyggðir. Þetta er eitthvað 
sem við sem heimssamfélag erum 
að tapa, og býr Ísland yfir fjársjóði 
sem við gerum okkur ekki endilega 
grein fyrir. Markmiðið er að sýna 

Bretar kortleggja íslensku víðernin

Finnur Ricart 
Andrason, einn 
skipuleggjenda 
verkefnisins. 

Vísindamennirnir munu ferðast víða um miðhálendi Íslands.  MYND/AÐSEND

fólki og fræða það um hversu ein-
stök þessi svæði eru.“

Finnur nefnir að nærri helmingur 
villtasta svæðis Evrópu er á Íslandi, 
eða um 43 prósent. Þá er kort-
lagning óbyggðra víðerna á Íslandi 
lögbundin en bráðabirgðaákvæði í 
náttúruverndarlögum kveður á um 
að svo skuli gera. n

Íslensk stjórnvöld bjóða 
umframbirgðir bóluefna til 
ríkja sem þurfa á að halda. 
Staðgengill sóttvarnalæknis 
vonast til að ekki þurfi að 
farga þeim birgðum af Jans-
sen sem til eru í landinu.

fanndis@frettabladid.is

COVID-19 Íslensk stjórnvöld munu 
bjóða umframbirgðir, sem samið 
hefur verið um, af bóluefnum Astra-
Zeneca, Moderna og Janssen til 
annarra ríkja sem þurfa á þeim að 
halda. Þetta segir Kamilla Sigríður 
Jósefsdóttir, staðgengill sóttvarna-
læknis.

„Við áttum stóra samninga við 
Janssen og AstraZeneca, sem við 
ætlum sem sagt að bjóða öðrum,“ 
segir Kamilla. Hún segir samning-
inn við Astra ekki hafa verið mjög 
stóran en þó sé enn svolítið eftir af 
honum. Janssen og AstraZeneca fari 
til Covax, samstarfsverkefnis ríkja 
um flutning bóluefna til landa sem 
hafa ekki sjálf getað gert samninga 
um bóluefni. Umframbirgðir af 
Moderna fari sennilega til annarra 
landa í Evrópu, sem ekki hafa náð 
samningum um bóluefni en njóta 
heldur ekki Covax-verkefnisins.

„Við höfum ekki nógu góð gögn 
varðandi Janssen og Delta sérstak-
lega, en ef við horfum á það eða ekk-

ert bóluefni, þá teljum við að það sé 
nú örugglega betra að fá Janssen 
heldur en ekkert bóluefni,“ segir 
Kamilla aðspurð um þá ákvörðun 
að senda öðrum þjóðum bóluefni 
sem við viljum ekki nota sjálf.

„Við erum ekki í þeirri stöðu að 
þurfa að horfa á Janssen eða ekkert, 
þannig að við gerum það sem við 
getum til þess að hafa þau bóluefni 
sem við teljum að nýtist okkur best 
og veiti sem besta vörn,“ segir hún.

Þær bóluefnabirgðir sem boðnar 
verða öðrum ríkjum eru þær sem 
samið hefur verið um en hafa enn 
ekki verið afhentar hingað til lands.

Stjórnvöld eiga hins vegar nokk-
urt magn Janssen-bóluefna á lager 
sem ekki er hægt að senda annað.

„Það er ekki hægt að senda þá 
skammta annað en þeir munu 
sennilega nýtast okkur til þess að 
bólusetja einstaklinga sem við 
getum ekki tryggt að verði hér nógu 
lengi til þess að fá seinni skammt. 
Við munum ekki farga því, eða ég 
vona að það komi ekki til þess að við 
þurfum að farga. Það er með góðan 
fyrningartíma þannig að svo lengi 
sem við geymum það við viðeigandi 
aðstæður þá mun það nýtast okkur 
fram á næsta ár,“ segir Kamilla.

Á upplýsingafundi almannavarna 
í gær var Kamilla spurð um afstöðu 
íslenskra stjórnvalda til beiðni 
Alþjóðaheilbrigðismálastofnunar-
innar til ríkja um að þau bíði með 
örvunarskammta til að tryggja 
bóluefni fyrir þau ríki sem styttra 
eru komin með bólusetningar.

„Þetta er klárlega mjög réttmætt 
og virðingarvert sjónarmið, við 
þurfum hins vegar líka að horfa á 
að ef að við höfum tól í höndunum 
til að verja okkar íbúa þá er það 
fyrsta skylda okkar,“ sagði Kamilla. 
Þegar væri búið að ákveða að gefa 
bóluefni, sem gerðir hafi verið 
samningar um, í samstarf um bólu-
efni til annarra landa þar sem það 
nýtist betur. „Við munum samt sem 
áður setja íslensku þjóðina og okkar 
innviði í forgang því við bara getum 
ekki réttlætt annað,“ sagði Kamilla 
á upplýsingafundinum. n

Öðrum ríkjum boðið að fá 
bóluefni önnur en frá Pfizer

Kamilla Sigríður Jósefsdóttir er staðgengill sóttvarnalæknis.  FRÉTTABLAÐIÐ/ANTON BRINK

Mmm ...
Hvernig hljómar 
djammborgari 
á grillinu?

Afgreiðslutímar á www.kronan.is

svavamarin@frettabladid.is

NORÐURLAND Fiskidagurinn mikli á 
Dalvík átti að fara fram um helgina 
en eins og f lestum öðrum stórhá-
tíðum hefur honum verið af lýst 
vegna kórónaveirufaraldursins. 
Þetta hefði verið í tuttugasta skipti 
sem hún væri haldin.

„Það er hægt að segja þetta þann-
ig að þetta er sorglegt fyrir fólkið 
og þá sem standa í þessu, þetta er 
orðin hefð og svo allt í einu slegið á 
puttana. Það var sérstaklega sorg-
legt í fyrra þegar við fundum að við 
gátum ekki gert það sem við erum 
vön að gera,“ segir Júlíus Júlíusson, 
framkvæmdastjóri Fiskidagsins 
mikla.

Hann segir þetta vera öðruvísi 
núna þar sem þau eru reynslunni 
ríkari og ákvörðunin um að aflýsa 
hátíðinni tekin snemma. Ekkert 
sambærilegt verður gert í bænum 
í staðinn og ekkert í nafni hátíðar-
innar.

„Þessu er aflýst úr þessu og viljum 
við ekki hópa neinu fólki saman,“ 
segir Júlíus. „Ég veit svo sem ekk-
ert hvað fólk gerir, hvort það fái sér 

kannski fiskisúpu heima hjá sér, en 
það er ekkert í gangi. Hátíðin er ekki 
bara okkar heldur allra okkar gesta 
sem hafa komið á hátíðina í 19 ár og 
aðrir í 10-15 ár. Viljum ekkert gera 
án gestanna.“ n

Fiskisúpulaust á Dalvík

Fiskidagurinn mikli hefur verið ein af 
fjölmennustu hátíðum sumarsins. 
 MYND/EINAR ÓLASON

Blaðið í dag  og safn eldri blaða á  frettabladid.is

ALVÖRU
   10-50%  afsláttur

SUMARÚTSALA 

Reykjavík Kletthálsi 7. Opið virka daga kl. 8-18, laugard. 10-16

Hafnarfjörður Selhellu 6. Opið virka daga kl. 8-18, laugard. 10-16

Reykjanesbær Fuglavík 18. Opið virka daga kl. 8-18, laugard. 10-14

Sími 412 2500 -  sala@murbudin.is  - www.murbudin.is

Steypugljái 
á stéttina
– þessi sem endist

Creative Super Seal 5 litrar

11.046 Áður kr. 12.995
25 litrar 25.496 Áður kr. 29.995

BoZZ sturtuklefi 
m/stöng, blöndunar-
tækjum og brúsu  
80x80x200 47.920 
                        Áður kr. 59.900

90x90x200  52.496
                        Áður kr. 69.995
m/hitastýrðum blöndunartækjum

Fáanlegir 
rúnaðir og 
ferkantaðir

20-25%
AFSLÁTTUR

20-50%
AFSLÁTTUR

Frá kr.

995 
pr.

 m2

Gólfefni og flísar

Harðparket,  
og flísar

Lutool rafhlöðuborvél  
24V Li-Ion
Verð nú   

7.493  
Áður 14.985 kr.  

Lavor Cruiser  
160 PLUS
160 bör
2200W Induction mótor 
kolalaus. Reel-in-Pressure 
slönguhjól, 390l/klst
Þyngd 15,5kg
8m professional slanga
Mikið af aukahlutum  
fylgir

35.243 
Áður kr. 46.990

Riga salerni með setu   
m/stút í vegg

19.421  Áður kr. 25.895

25%
AFSLÁTTUR

25%
AFSLÁTTUR 50%

AFSLÁTTUR

15%
AFSLÁTTUR

Boloco vaskur

5.495
Áður kr. 10.990

50%
AFSLÁTTUR

Lavor HPC  
fast 120
120 bör
Mótor: 1700W
Vatnsflæði: 330 l/kls

9.743
Áður kr. 12.990

25%
AFSLÁTTUR

Garðverkfæri sett

1.856
Áður kr. 2.475

25%
AFSLÁTTUR

25.411
Áður kr. 29.895

Sláttuorf Mow
FBC310

Sláttuorf: 1cylinder loftkældur 
mótor. 0,7 kW  Rúmtak 31CC, 
Stærð bensíntanks 0,65 L

15%
AFSLÁTTUR

Colorex Betopaint útimálning  
Stofn A 9L

6.746
Áður kr. 8.995

25%
AFSLÁTTUR

Premium  
pallaolía V 3 L 

1.377
Áður kr. 2.295

40%
AFSLÁTTUR

SENDUM UM 
LAND ALLT!
www.murbudin.is

40%
AFSLÁTTUR

LuTool fjölnota sög 
/hjakktæki/juðari. 300W.  

4.797  
Áður 7.995 kr. 

DRIVE ryk-  
& blautsuga  
1200W

6.997
Áður kr. 9.995

30%
AFSLÁTTUR

Gæða þakrennur

15%
AFSLÁTTUR



Gleðilega  
Hinsegin daga
Landssamband lögreglumanna  

óskar hinsegin félagsmönnum sínum  
og öllum öðrum innan regnbogafjölskyldunnar 

gleðilegra Hinsegin daga.

Hörður Torfason, stofnandi 
Samtakanna '78, segir að sér 
finnist furðulegt að ekki hafi 
verið pláss eða tími fyrir hann 
á Hinsegin dögum en fagnar 
því að hafa verið beðinn að 
vera með í ár. Hörður segir að 
þó svo að margt hafi breyst 
frá stofnun samtakanna sé 
baráttunni aldrei lokið. Hann 
segir að það sem er óvænt 
breyti oft sögunni.

lovisa@frettabladid.is

HINSEGIN Hörður Torfason, baráttu-
maður og söngvaskáld, stofnaði 
Samtökin '78 fyrir 43 árum og var 
einn af fyrstu Íslendingunum til að 
tala opinberlega um samkynhneigð 
sína í frægu viðtali árið 1975 í Samú-
el. Hann hefur hingað til ekki tekið 
þátt í Hinsegin dögum, utan eins 
skiptis árið 2003, þrátt fyrir mikinn 
vilja af hans hálfu.

„Það hefur oft verið talað um það 
við mig að það hafi verið áberandi 
í gegnum árin að ég sem upphafs-
maður þessarar baráttu sé ekki 
með,“ segir Hörður um Hinsegin 
daga.

Hann segir að hann hafi komið 
fram árið 2003 og tekið nokkur lög 
en síðan þá hafi ekki verið óskað 
eftir þátttöku hans eða vel tekið í 
beiðni hans um að vera með.

„Ég veit ekki hvað orsakaði en það 
hafa margir tekið eftir þessu. En svo 
breytast tímarnir og núna var talað 
við mig um að vera með fyrir viku 
síðan. Svo reyndar heyrði ég ekkert 
í þeim og þá kom í ljós að allur tölvu-
pósturinn þeirra var ekki að skila 
sér til þeirra sem áttu að fá hann, þar 
á meðal mín. En oft er það nú þann-
ig, að það er einhver einfaldur mis-
skilningur og þá er það eina að vera 
jákvæður og taka því,“ segir Hörður.

En hefur þér þótt leiðinlegt að vera 
ekki með?

„Já, sérstaklega þegar ég hef farið 
fram á það. Það gerði ég fyrir nokkr-
um árum og þótti furðulegt svarið 
að það væri ekki tími eða pláss fyrir 
mig. Ég var ekkert endilega sár en 
þótti það furðulegt, að þetta væri 
gert svona. Af hverju manni sem 
byrjaði þessa baráttu og er eitt 
þekktasta söngvaskáld þjóðarinnar, 
af hverju ég fengi ekki að vera með,“ 
segir Hörður.

Áberandi að 
upphafsmaður 

baráttunnar hafi 
ekki verið með

Hörður er ánægður með að taka þátt í ár.  FRÉTTABLAÐIÐ/EYÞÓR

Hann segist ekkert endilega hafa 
sóst eftir skýringum á þessu en 
tekur breytingum sem fylgja nýju 
fólki fagnandi.

Hörður tekur þátt í hátíðardag-
skrá í Gamla bíói sem verður sjón-
varpað annað kvöld þar sem hann 
tekur þátt í umræðum og býst við 
að taka líka nokkur lög. Hinsegin 
dagar, eins og f lest annað, eru með 
öðru sniði í ár en Hörður segir að 
það sé yfirleitt þá sem maður lærir 
mikilvægustu lexíurnar.

„Ég hef oft talað um að það sem 
breytir sögunni er það óvænta, eitt-
hvað sem við eigum ekki von á og 
þannig verða gríðarlegar breyting-
ar, eins og við erum að upplifa með 
Covid. En hvert það leiðir okkur, 
það er annað mál,“ segir hann.

Hörður segir að hann vinni nú að 
því að segja sína sögu. Hvað varð til 
þess að hann stofnaði samtökin og 
hvað þurfti til á þeim tíma.

„Þetta tengist leikhúsmenntun 
minni og starfi sem leikstjóra. Ég 
er vanur að stjórna. Að koma sam-
tökunum á. Viðtalið við mig birtist 
1. ágúst 1975 og ég vann í því að 
stofna baráttusamtök en það gekk 
ekkert að fá f leiri. Þá var málið 
sýnileiki og þá var ég orðinn það 
frægur að aðrir fölnuðu í kringum 
mig. Ég reyndi að fá aðra homma og 
lesbíur með mér í lið, en það gekk 
ekkert. Þangað til ég fann einn ein-
stakling sem skildi mig og var með 
á nótunum. Ég neyddi hann eigin-
lega til að vera formaður samtak-
anna, það var Guðni Baldursson,“ 
segir Hörður.

Hann segir að Guðni hafi verið 
góður maður í starfið en á þeim 
tíma hafi einnig skipt miklu máli 
að hann átti íbúð og var fastráðinn 
hjá ríkinu.

„Það var tryggt að það væri ekki 
hægt að henda honum út úr hús-
næði eða segja honum upp í vinnu. 
Svona var ástandið. Ég tapaði öllu 
úr höndunum og var algerlega 
dæmdur úr leik. Það hef ég lifað við 
síðan. Samfélagið breytist hægt,“ 
segir Hörður.

Hann segir að í íslensku sam-
félagi á þessum tíma hafi verið 
einhver óhugnaður og nefnir sem 
dæmi Breiðavíkurmál og Guð-
mundar- og Geirfinnsmál.

„Ég fann mikið fyrir því en þá 
var ekkert annað að gera en að 

taka slaginn og ég hef áttað mig á 
því að þetta er mitt hlutverk sem 
listamaður. Að stofna samtökin og 
hefja árlega tónleikaferð um land-
ið,“ segir Hörður sem heimsótti öll 
helstu bæjarfélögin og lét sjá sig og 
spjallaði við fólk, án þess að rífast.

Hann segir að fyrstu árin hafi 
áhorfendurnir verið fáir en það 
hafi breyst.

„Maður heyrði því oft kastað 
fram í kaldhæðni að menn yrðu 
kannski að hommum ef þeir færu 
á tónleika hjá mér. Maður heyrði 
það oft út undan sér og sum bæjar-
félögin lokuðu algerlega á mig.“

Hann segir að þó svo að tímarnir 
séu breyttir í dag sé baráttunni 
ekki lokið.

„Það er alltaf nóg að berjast fyrir 
en við erum stödd í öðruvísi sam-
félagi sem er upplýstara og aðgengi 
að fjölmiðlun er betri. Maður er 
nánast orðinn sinn eigin fjölmið-
ill,“ segir Hörður.

Spurður hvort hann ætli að fara 
yfir þetta í Gamla bíói segir hann 
að honum þyki best að vita ekk-
ert fyrir fram hvað gerist eða hvað 
hann ætli að ræða. ■

Maður heyrði því oft 
kastað fram í kald-
hæðni að menn yrðu 
kannski að hommum 
ef þeir færu á tónleika 
hjá mér. Maður heyrði 
það oft út undan sér og 
sum bæjarfélögin 
lokuðu algerlega á mig.

Hörður Torfason

Sóttvarnayfirvöld og stjórnmálamenn verða 
að gæta þess að tala ekki niður bólusetningar 
við Covid. Of oft hafa heyrst setningar eins 
og: „Við höfum orðið fyrir vonbrigðum með 
bólusetningarnar,“ og: „Bólsetningar hafa því 

miður ekki skilað því sem við bjuggumst við.“
Þessi orð eru eins og hunang á vörum andstæðinga 

bólusetninga sem margsmjatta á þeim. „Bólusetningar 
virka ekki, sjáið bara öll smitin,“ gelta afneitunarsinn-
arnir. Margir þeirra halda því síðan fram, rétt eins og 
það sé hver önnur staðreynd, að bóluefnin hafi valdið 
meiri skaða en Covid.

Í símatíma útvarpsstöðvar hélt einn hlustandi því 
fram, og sagðist hafa eftir erlendum lækni, að innan 
sex ára yrðu allir þeir sem fengið hefðu bólsetningu 
látnir. Þetta hljómar eins og krassandi söguþráður 
í metsölubók eftir meistara hryllingsins, Stephen 
King, en í raunveruleikanum ganga svona full-
yrðingar engan veginn upp. Hlustandinn á útvarps-
stöðinni var samt sannfærður, en rétt er að taka fram 
að umsjónarmaður þáttarins tók ekki undir þessa 
skoðun hans. Annar hlustandi hélt því síðan fram að 
erlendis hefðu bólusettar ófrískar konur í stórum stíl 
hnigið örendar niður.

Sú sem þetta skrifar heyrði á dögunum konu fullyrða 
staðfastlega að í bólusetningu í Laugardalshöllinni 
hefði þríeykinu og Kára Stefánssyni verið gefin lyf-
leysa. Kenningin er sú að Kári og þríeykið geri sér fulla 
grein fyrir því að bóluefnin séu stórhættuleg og því 
ekki látið sér detta í hug að láta sprauta sig með þeim 
og hætta eigin lífi. Ekki fylgdi þessari sömu sögu af 
hverju þessar þjóðhetjur væru svo miskunnarlausar 
að þær væru reiðubúnar að teyma þjóð sína nánast út í 
opinn dauðann.

Og nú berast fréttir af nýjasta útspili andstæðinga 
bólusetninga, en þeir halda því fram að til standi að 
eitra fyrir börnum með því að bólusetja þau.

Bólusetningarnar eru leið út úr Covid. Eftir bólu-
setningu landsmanna á ekki lengur að einblína á smit 
heldur skoða alvarleg veikindi og dauða. Þarna er valt 
að treysta á mat fjölmiðla því þeir hafa unun af hasar 
og því fleiri smit sem greinast dag hvern, því meira 
áberandi verður fréttin um þau. Þá er ekki skrýtið að 
fólk fái á tilfinninguna að stórhætta sé á ferðum, þótt 
svo sé ekki.

Enn á ný skal svo minnt á að við erum dauðlegar 
verur. Við veikjumst á ævinni, mismikið þó, en öll 
deyjum við á endanum. Það er vissulega hægt að vera í 
stöðugu tilfinningauppnámi vegna þeirrar staðreynd-
ar, en það breytir engu um hina endanlegu niðurstöðu.

Bólusetningarnar eru mikil blessun því þótt bólu-
sett fólk smitist þá fær það vægari einkenni en ella og 
afar litlar líkur eru á andláti. Þessari staðreynd eiga 
sóttvarnayfirvöld að halda á lofti. Hún er öflugt vopn 
í baráttunni við hinn glórulausa en um leið hættu-
lega áróður andstæðinga bólusetninga.

Svo væri einnig ráð að sóttvarnayfirvöld og einstaka 
stjórnmálamenn létu af þeim hræðsluáróðri sem verið 
er að demba yfir þjóðina þessa dagana. Það er ekki 
innistæða fyrir honum, þótt almenningur sé farinn að 
trúa öðru. Enn á ný sannast hversu auðvelt er að hræða 
fólk. ■

Bólusetningar

Brautirnar 
eru 

fáanlegar 
með 

mjúklokun

Mikið úrval 
rennihurðabrauta frá

Þýsk gæðavara.

Skútuvogi 1h - Sími 585 8900

Hinsegin dagar á Íslandi eru lifandi vitnisburður um 
baráttu framsýnna eldhuga hér á landi og þá sigra sem 
unnist hafa í okkar heimshluta. Þar hefur Ísland verið 
í fremstu röð, þótt enn sé verk að vinna.

Sums staðar í nálægum löndum á sér hins vegar 
stað hrein öfugþróun og höfum við ítrekað varað við 
henni. Það er hreinlega sorglegt að fylgjast með vest-
rænum lýðræðisríkjum taka slík skref til baka þegar 
kemur að mannréttindum fólks.

Í starfi mínu sem utanríkis- og þróunarsam-
vinnuráðherra hef ég lagt ríka áherslu á að Ísland 
láti ekki sitt eftir liggja í baráttunni fyrir mannrétt-
indum hinsegin fólks á alþjóðavettvangi. Við gerum 
afdráttarlausar kröfur um að hvarvetna skuli virða 
réttindi hinsegin fólks. Við fylgjumst náið með og 
greinum það sem okkur þykir ábótavant og notum 
öll tækifæri til að koma að aðfinnslum. Því miður 
er ekki vanþörf á því, en í yfir sjötíu aðildarríkjum 
Sameinuðu þjóðanna er enn litið á samkynhneigð 
sem glæp.

Þegar Ísland tók sæti í mannréttindaráði Sam-
einuðu þjóðanna árið 2018 voru málefni hinsegin 
fólks sett á oddinn. Ísland er stofnfélagi í vinahópi 
um vernd gegn ofbeldi og mismunun á grundvelli 
kynhneigðar og kynvitundar. Á yfirstandandi mann-
réttindaráðsþingi munu þrjár mikilvægar yfirlýsingar 
koma frá hópnum, þar á meðal um réttindi trans-
kvenna.

Ísland vinnur sömuleiðis náið með frjálsum félaga-
samtökum við að standa vörð um mannréttindi 
hinsegin fólks, til dæmis í Equal Rights Coalition, 
bandalagi ríkja sem beitir sér fyrir réttindum hinsegin 
fólks. Á þessu ári verður beinn stuðningur Íslands til 
slíkra samtaka aukinn, en þau starfa meðal annars í 
samstarfslöndum okkar í þróunarsamvinnu þar sem 
mannréttindi hinsegin fólks eru víða fótum troðin, 
þar á meðal í Úganda og Palestínu.

Stefna Íslands er einföld: Allir eiga að njóta mann-
réttinda og frelsis, óháð kyni, kynhneigð, kynvitund, 
kyneinkennum og kyntjáningu. Því fjölbreytni er 
styrkur og allir litir regnbogans eiga að fá að ljóma. ■

Allir litir regnbogans

Guðlaugur Þór 
Þórðarson

utanríkis- og 
þróunarmála- 

ráðherra.

RÚV-samningurinn góði
Bogi Ágústsson, fréttamaður á 
RÚV, upplýsti í vefþætti mbl.is 
að hann hefði fengið drauma-
samning eftir að hafa verið 
rekinn sem framkvæmdastjóri. 
Páll Magnússon hafði nýtekið 
við sem útvarpsstjóri og byrjað 
að taka til á ríkisfjölmiðlinum. 
Hann rak alla framkvæmda-
stjóra en samningur þulsins geð-
þekka hljómaði þannig að hann 
mætti bara gera það sem hann 
vildi. Ef hann vildi skrifa fréttir 
væri það frábært en ef ekki væri 
það líka frábært. Ef hann mætti 
og gerði ekki neitt. Frábært. RÚV 
fær 4,5 milljarða á ári en tapaði 
samt  209 milljónum á síðasta 
ári. Spurning hvort margir séu 
enn á þessum samningum þar 
sem starfsmenn mega bara ráða 
því hvað þeir gera í vinnunni.

Velkomin, Devos
Betsy Devos, fyrrverandi 
menntamálaráðherra Banda-
ríkjanna, hefst nú við á glæsi-
snekkju sinni utan Akureyrar 
og lætur líða úr sér eftir stritið 
í ríkisstjórn Donalds Trump. 
Ólíkt ríkjandi stjórnvöldum í 
Bandaríkjunum, sem keppast 
nú við að afmá öll ummerki um 
Devos í menntakerfinu, er hún 
aufúsugestur hér á landi, enda 
stefnan að laða að eins auðuga 
ferðamenn og kostur er. Skiptir 
þá engu þótt hún ferðist á eigin 
samgöngutæki og hóteli, hafi 
sinn einkakokk og þjón og komi 
aldrei í land. ■

n Í dag 

Árni  
Helgason

Það eru líklega um 25 ár síðan for-
eldrar mínir hleyptu mér í fyrsta 
sinn á internetið. Í upphafi var þetta 
krúttlega frumstætt, nettengingin 
var í gegnum hávært módem sem var 
tengt við heimasímann. Vandinn var 
að síminn var upptekinn á meðan 
módemið mallaði með tilheyrandi 
núningi milli heimilismanna. Ég 
og faðir minn höfðum ólíkt hags-
munamat að þessu leyti, hann beið 
eftir mikilvægum vinnusímtölum, 
ég vildi klára að lesa grein um gengi 
Liverpool þann veturinn.

Þótt tæknin hafi verið skammt á 
veg komin fann fólk lausnir. Vinur 
minn sem bjó úti sendi mér stund-
um tölvupósta, reyndar á netfang 
móður minnar því ég var ekki með 
netfang sjálfur. Mamma prentaði svo 
tölvupóstana út og afhenti mér til 
lestrar. Virkaði bara vel. Ég hef talað 
fyrir því að taka upp sama verklag á 
mínu heimili, til dæmis að TikTok-
myndbönd og Snapchat-skilaboð til 
barnanna fari til mín, ég prenti þau 
svo út og afhendi í framhaldinu. 
Hugmyndin hefur ekki náð flugi, 
aftur er hagsmunamatið ólíkt.

Óendanlegur
Þegar ég var 15 ára fór ég í fyrsta sinn 
á Ircið. Þetta var hrátt spjallborð, 
vísir að því sem koma skyldi. Maður 
valdi sér nafn og var svo kominn í 
hrókasamræður við einhvern um 
eitthvað. Þetta var fyrir tíma mynd-
birtinga á netinu þannig að samtölin 
hófust á eins konar vottunarferli þar 
sem maður krafði viðmælandann 
um „ask“ (aldur/staður/kyn). Þegar 
það lá fyrir var hægt að meta hvort 
tilefni væri til að halda samtalinu 
áfram. Irc-nafnið mitt var „Infinite“ 
sem er í lauslegri þýðingu „unglingur 
í tilvistarkreppu að reyna að hljóma 
djúpur“ eða þá „óendanlegt“ ef 
maður vill bókstaflegu þýðinguna.

Bítlarnir
Framan af voru skoðanaskipti ekki 
helsta aðdráttaraf lið á netinu. 
Maður fór frekar á netið til að skoða 
einhvern fróðleik, las kannski grein 
um Bítlana, hvenær fyrsta platan 
kom út og í hve mörgum eintökum 
hún seldist en ekkert endilega mikið 
meira. Það var enginn sem sagðist 
hata Bítlana, hafði fengið þúsundir 
annarra til að deila þeirri skoðun og 
stóð svo í hatrömmum deilum við þá 
sem voru ekki sammála.

Langt og hægt
Einhverjir skrifuðu vissulega póli-
tískar greinar og þá í löngu máli, einn 
vildi lága skatta og öflugt atvinnulíf 
og skrifaði kannski 800 orða grein 
um það, sá næsti svaraði með 1.200 
orðum um hærri skatta og sterkt vel-
ferðarkerfi. Umræðan einskorðaðist 
að mestu við stjórnmálamenn og 
álitsgjafa, hinn almenni maður var 
lítið að tjá sig. Þetta var frekar leiðin-
legt og framvindan hæg, eins og að 
fylgjast með skák í sjónvarpi. Bloggið 
breytti þessu aðeins, þar gátu allir 
skrifað langhunda um þjóðfélags-
mál sjálfir. En á endanum voru það 
samfélagsmiðlarnir sem brutu niður 
alla veggi, valdefldu okkur og gáfu 
öllum sem vildu rödd og vettvang 
til að taka afstöðu til alls sem gerist 
í heiminum.

Að tagga heiminn
Þetta er ein stærsta bylting okkar 
tíma, hefur fært okkur stóraukið 
aðgengi að upplýsingum og sett 
mál á dagskrá sem hefðu annars 

Þetta byrjaði allt saman með módemi
ekki fengið athygli. En þeir hafa 
líka gefið okkur óheft aðgengi til að 
vaða í annað fólk. Ég get taggað for-
seta Bandaríkjanna og kallað hann 
fávita. Eða formann húsfélagsins. 
Allt eftir því í hvaða stuði ég er hverju 
sinni, bara partur af leiknum.

Ef gamla internetið var eins og 
sjónvörpuð skák er það nýja líkara 
tölvuleik, hröðum og agressívum 
skotleik þar sem allir geta vígbúist 
og tekið þátt, kommentað og sagt 
einhverjum að grjóthalda kjafti, 
fengið nokkur læk fyrir. Ekki málið. 

Listin að rökræða og setja sig í spor 
hins hefur gefið eftir fyrir því sjónar-
miði að gagnstæðar skoðanir séu svo 
óæskilegar að það þurfi beinlínis að 
berjast gegn útbreiðslu þeirra.

Ólaunaðar vaktir
Ég velti því stundum fyrir mér 
hver græðir mest á þessum löngu, 
ólaunuðu vöktum okkar við skjáinn 
í sífelldum átakaham með tilheyr-
andi smánunum, niðurlægingum 
og ásökunum. Getur verið að þetta 
taki toll af okkur?

Fyrirtækin sem reka miðlana og 
framleiða tækin græða hins vegar 
vel. Ekki bara hafa þau forritað græj-
urnar þannig að við séum þar sem 
mest, heldur nýttu þau tækifærið 
og greindu þetta stórfljót af skoð-
unum og tilfinningum og kortlögðu 
okkur sem neytendur, kjósendur 
og þjóðfélagshópa. Til varð verð-
mætasta markaðstæki heimsins. 
Mark Zucker bergerar heimsins 
gáfu okkur vissulega vettvanginn 
en sjálfboðavinna milljarða manns 
um heim allan gerði þá ofurríka.

Úthúðað í þágu réttlætis
Við vitum að baráttan er streitu-
valdandi. En það breytir því ekki 
að við mætum samt áfram dag eftir 
dag. 

Á meðan við trúum hugmyndinni 
um að tvær manneskjur, hvor við 
sinn skjáinn, að úthúða hvor ann-
arri í þágu einhvers málstaðar geti 
breytt heiminum, mun þessi snjó-
bolti rúlla áfram með tilheyrandi 
stressi og kvíða. 

Eitt er víst, á meðan munu ein-
hverjir aðrir hagnast á streðinu. n

fjölskylduna“
„Ég kem með 
       

Á ferdalag.is getur þú fundið allt það helsta
um ævintýrin sem Ísland hefur upp á að bjóða.

Komdu með í ferðalag!

Mikilvægast af öllu er 
þó að hefja mikið átak 
í landgræðslu og skóg-
rækt á Íslandi og setja í 
málaflokkinn það fjár-

magn sem til þarf.

Áður en ég byrjaði í stjórnmálum 
sá ég þingmenn alltaf fyrir mér sem 
fólk í jakkafötum og drögtum, með 
alvarlegan svip að tala um alvarleg 
mál. Mér leið eins og þetta fólk væri 
ósnertanlegt og ætti ekki við nein 
raunveruleg vandamál að stríða. 
Klettarnir í hafinu sem gefa aldrei 
eftir.

Á síðustu mánuðum hef ég hins 
vegar komist að tvennu. Stjórnmála
fólk er eftir allt saman bara fólk – og 
besta stjórnmálafólkið áttar sig á því.

Einlægni
Það er allt í lagi að hafa tilfinningar 
og tala við fólk af einlægni. Fyrst 
og fremst erum við öll mennsk og 
tilfinningar eins og samkennd og 
samúð gera okkur að heilsteyptari 
manneskjum. Það hafa allir gengið 
í gegnum sína erfiðleika, óháð aldri, 
og erfið reynsla auðveldar okkur að 
tengjast og hjálpa öðru fólki. Íslenska 
þjóðin á skilið að fá fólk á þing sem 
getur sett sig í spor þeirra hópa sem 
fá sjaldan raunverulega áheyrn, og 
það sé gert með samkennd og skiln
ing að leiðarljósi. 
Aftur á móti er ennþá ríkjandi sú 
hugmynd að stjórnmálamaður sem 
hefur mikla tilfinningagreind sé ekki 
stöðugur eða ekki nógu sterkur til 
að takast á við þingstörfin. Að mínu 
mati er það kjaftæði. Kaldlyndi er 
ekki styrkleiki.

Eigin takmarkanir
Í stjórnmálum þarf að taka erfiðar 
ákvarðanir sem einhver verða alltaf 
ósátt við. Þrátt fyrir að aldrei sé hægt 
að þóknast öllum þá skiptir máli 
hvernig stjórnmálafólk kemst að 
niðurstöðu sinni – og þá þarf fyrst 
að horfast í augu við eigin takmark
anir. Enginn er með öll svörin og því 
er eina leiðin að upplýstri ákvörðun 
að velta upp öllum hliðum málsins 
með aðstoð þeirra sem málið snertir. 
Stjórnmálafólk sem leggst yfir 
gögnin og rökin, tekur ákvörðun 
og útskýrir síðan fyrir almenningi 
hvernig það komst að niðurstöðunni 
er ekki aðeins líklegra til að taka 
betri ákvarðanir heldur jafnframt 
að fólk sýni því skilning. 
Við verðum kannski ekki sammála, 
en vönduð vinnubrögð eru virðing
arverð.

Hlustum
Framtíðin gæti verið í góðum hönd
um. Ungt fólk er upplýst um mál
efni líðandi stundar og við látum 
fjölbreytt málefni okkur varða. Á 
síðustu mánuðum höfum við séð 
hávært ákall frá ungu fólki um sann
gjarnara kvótakerfi, alvöru aðgerðir 
í loftslagsmálum, nýja stjórnar
skrá, mannúðlega útlendingastefnu 
o.s.frv. Ein stærsta krafa ungs fólks 
er hins vegar ekki sérstaklega flókin: 
Að það sé einfaldlega hlustað á það – 
og því segi ég að framtíðin gæti verið 
í góðum höndum. Ef við hlustum.

Ísland er að verða sífellt fjölbreytt
ara og með aukinni fjölbreytni á 
þjóðfélag það til að skiptast í hópa. 
Ríkt fólk og fátækt fólk, Íslendingar 
og útlendingar, ungir og gamlir, heil
brigt fólk og veikt fólk og svo mætti 
lengi telja. Til að koma í veg fyrir 
sundrung er mikilvægt að raddir 
allra hópa heyrist og að það sé raun
verulega hlustað á þær, af einlægni 
og af fólki sem vill heyra. Að hlusta 
felur í sér að geta sett þig í spor ann
arra, ekki líta á þau sem tölur og pró
sentur á einhverju líkani. Mér finnst 
oft gleymast þegar mál eru rædd á 
Alþingi að það er verið að tala um 
aðgerðir sem snerta raunverulega 
hagsmuni raunverulegra lands
manna sem hafa raunverulegar og 
stundum íþyngjandi afleiðingar.

Besta stjórnmálafólkið áttar sig 
á því að það hefur ekki öll svörin. 
Sem áttar sig á því að besta leiðin 
til að komast að góðri niðurstöðu er 
að kynna sér gögnin, hlusta á fólk af 
alvöru og hafa samkennd til að setja 
sig í spor annarra. Stjórnmálafólk 
sem veit að það er eftir allt saman 
bara manneskja í jakkafötum. n

Manneskjan í jakkafötunum

Lenya Rún  
Taha Karim

frambjóðandi 
Pírata í þriðja sæti 
Reykjavík norður.

Fátt tengir mann meira við umhverf
ið en að fá að sigla út í morgunsárinu 
og dýfa færi í sjó. Við trillukarlar 
vitum að við eigum allt undir hrein
leika sjávarins og góðri umgengni 
við hann. Fegurðin liggur í hinu 
smáa og notagildið í hreinleikanum. 
Slíkar veiðar smábáta skjóta stoðum 
undir fjölbreytt atvinnulíf sjávar
byggða á landsbyggðinni. Mjór er 
mikils vísir og hver smábátur leiðir 
af sér mörg störf í heimabyggð. Þetta 
eru störf við vélaviðgerðir, þjónusta 
við bátana, fiskmarkaðir, fiskflutn
ingar og margt fleira. Allir tengjast í 
eina keðju sem á allt undir hreinleika 
og vernd náttúrunnar. Vissulega 
getur verið vandasamt að tryggja 
þetta band hreinleikans, eins og ég 
vil kalla það, en það er hægt og við 
erum stöðugt að bæta okkur.

Ég sem þingmaður Miðflokksins 
er oft spurður um stefnu flokksins 
í umhverfismálum. Þá getur verið 
freistandi að vitna til reynslu minnar 
af sjómennsku en segja má að stefna 
f lokksins hverfist um skynsama 
og ráðdeildarsama nýtingu í sátt 
við umhverfið. Umhverfismál eru 
mikilvægur málaflokkur en sumir 
stjórnmálaflokkar nota þau fyrst 
og fremst til þess að koma öðrum 
áhugamálum sínum í framkvæmd, 
svo sem meiri skattlagningu og 
auknu stjórnlyndi. Við Miðflokks
menn viljum hins vegar leggja 
áherslu á jákvæða hvata fremur en 
neikvæða til að ná fram markmiðum 
umhverfisverndar.

Að tryggja vernd og viðgang 
náttúru landsins og alls umhverfis 
jarðarinnar er okkar stóra verkefni. 
En miklu máli skiptir hvernig við 
nálgumst það þannig að tryggt sé 
að árangur náist á sem skilvirkastan 
og besta máta. Við Miðflokksmenn 
bendum á að skynsemisstefnan 

býður að hlusta á hugmyndir að 
lausnum frá öllum hliðum og velja 
þá bestu, eða blanda þeim saman 
til að ná enn betri árangri. Nú sem 
endranær bíða fjölmörg f lókin 
úrlausnarefni sem krefjast skyn
samlegra lausna og stjórnmála
manna sem eru tilbúnir að berjast 
fyrir þeim.

Heildaráhrif skipta mestu
Í umhverfismálum er nauðsynlegt 
að líta til heildaráhrifa á heimsvísu 
fremur en að skoða aðeins áhrif 
stefnu og aðgerða innan landamæra 
Íslands. Þannig getur Ísland áfram 
verið leiðandi á sviði endurnýjan
legrar hreinnar orku. Þess vegna 
styðjum við uppbyggingu orku
freks iðnaðar sem lýtur ströngustu 
skilyrðum.

Við Miðf lokksmenn leggjum 
áherslu á stefnu til framtíðar sem 
byggir á raunsæjum skrefum, m.a. 
varðandi uppbyggingu innviða, 
orkuverð og aðgang að umhverfis
vænum orkugjöfum. Þá er stuðn
ingur við vísindi og rannsóknir á 
sviði umhverfisvænnar tækni væn
legasta leiðin til að ná raunveru
legum árangri í loftslagsmálum og 
öðrum umhverfismálum.

Mikilvægt er að auka endur
vinnslu á Íslandi í stað þess að flytja 
út pappír, ál, plast og annað sorp til 
brennslu eða annarrar úrvinnslu 
erlendis. Mikilvægast af öllu er þó 
að hefja mikið átak í landgræðslu og 
skógrækt á Íslandi og setja í mála
flokkinn það fjármagn sem til þarf. 
Um leið þarf þessi málaflokkur að 
fara undir landbúnaðarráðuneytið 
svo skynsamleg framkvæmd sé 
tryggð. n

Umhverfisvernd í  
smáu sem stóru

Sigurður Páll 
Jónsson
þingmaður 
Miðflokksins.

Vinstir grænir höfnuðu Lilju Rafn
eyju Magnúsdóttur sem oddvita 
f lokksins í Norðvesturkjördæmi í 
forvali í vor og vildu frekar Bjarna 
Jónsson sveitarstjórnarmann í 
Skagafirði.

Lilja Rafney hefur verið formaður 
atvinnuveganefndar Alþingis og þó 
að það hafi fallið í hennar hlut að 
standa vörð um gjafakvótakerfið, 
sem fulltrúi stjórnarmeirihlutans, 
hefur hún engu að síður reynst 
haukur í horni fyrir smærri fyrir
tæki í sjávarútvegi; útgerðir sem 
ekki reka fiskvinnslu, fiskvinnslur, 
sem ekki eru hluti af útgerð heldur 
kaupa allt sitt hráefni á markaði, 
og smábátasjómenn. Barátta fyrir 
þá sem standa höllum fæti virðist 
þannig ekki eiga upp á pallborðið 
hjá kjósendum VG í Norðvestur.

Bjarni Jónsson hefur líka gegnt 
trúnaðarstörfum fyrir VG. Þegar 
hefur verið nefnt að hann er 
sveitarstjórnarmaður í Skagafirði. 
Hann hefur líka verið pólitískt 
skipaður stjórnarformaður Íslands

pósts síðan 2017. Er það mögu
lega frammistaða Bjarna í stjórn 
Íslandspósts sem heillar kjósendur 
VG í Norðvestur?

Röggsamur stjórnarformaður
Bjarni hefur sem stjórnarformaður 
sýnt röggsemi sem vart á sinn líka 
meðal vinstri manna frá tímum 
Stalíns sem, eins og kunnugt er, 
stjórnaði með harðri hendi og lét 
ekki lög og reglur – eða óþægilega 
einstaklinga – þvælast fyrir sér.

Í janúar 2020 lækkaði Íslands
póstur gjaldskrá f yrir pakka
sendingar þannig að sama verð var 
tekið fyrir sendingar um allt land. 
Tveir stjórnarmenn Íslandspósts, 
Thomas Möller fulltrúi Viðreisnar 
og Eiríkur H. Hauksson fulltrúi 
Framsóknar, lögðu fram bókun 
í desember 2020 þar sem fram 
kemur að gjaldskrárlækkunin var 
ekki borin undir stjórn eins og lög 
kveða á um. Einnig kemur fram 
í bókuninni að tap hafi verið á 
pakkasendingum Íslandspósts 
fyrir lækkunina og það hafi því 
aukist, sem brýtur í bága við skýr 
lagaákvæði um að fyrirtækinu beri 
að haga verðlagningu sinni þannig 
að hún standi undir raunkostnaði 
og hæfilegum hagnaði ofan á.

Gjaldskrárlækkunin kippti fót
unum undan starfsemi fyrirtækja 
á landsbyggðinni sem hafa verið 

í samkeppni við Íslandspóst – 
væntanlega líka í Norðvesturkjör
dæmi. Stjórnarmennirnir tveir 
benda í bókun sinni á að þarna 
sé um undirverðlagningu að ræða 
hjá Íslandspósti, sem sé væntanlega 
brot á samkeppnislögum.

Thomas Möller lagði einnig fram 
sérstaka bókun þegar ákveðið var, 
án aðkomu stjórnar, að fella niður 
það sem kallað er viðbótarafslættir 
til Póstmarkaðarins ehf. og Burðar

gjalda ehf. sem eru söfnunaraðilar 
sem taka á móti og senda áfram til 
Íslandspósts til dreifingar megnið 
af umslögum á Íslandi. Í bókun 
Thomasar kemur fram að þessi 
fyrirtæki hafi myndað viðskipta
sambönd við stærstu notendur 
umslaga og mjög óvarlegt sé, og það 
vinni gegn hagsmunum Íslands
pósts, að raska því. Ákvörðunin 
muni eingöngu f lýta fyrir fækkun 
umslaga sem berast Íslandspósti 
og valda félaginu fjárhagsskaða til 
lengri tíma litið.

Áhyggjur Thomasar virðast á 
rökum reistar þar sem Póstmarkað
urinn ehf. undirbýr nú lokun vegna 
þessarar ákvörðunar Íslandspósts. 
Einnig virðast áhyggjur af neikvæð
um áhrifum á afkomu Íslandspósts 
vegna þessara ák varðana sem 
teknar voru fram hjá stjórninni 
vera réttmætar. Nýlega þurfti ríkið 
að veita Íslandspósti sérstakt auka
framlag upp á 490 milljónir króna, 
sem er náttúrlega ekkert annað en 
herkostnaður við að murka lífið úr 
samkeppni á landsbyggðinni og 
kippa fótunum undan rekstrar
grundvelli samstarfsaðila.

Fjármálaráðherra gengur í málið
En vitanlega er þreytandi fyrir ráð
ríka stjórnarformenn að sitja uppi 
með stjórnarmenn sem eru að gera 
vesen, benda á lögbrot og kalla eftir 

eðlilegum stjórnarháttum. Bjarni 
stjórnarformaður sneri sér því til 
nafna síns, fjármálaráðherrans, og 
bar sig aumlega undan síspurulum 
stjórnarmönnum. Fjármálaráð
herrann brást skjótt við og bað Við
reisn og Framsókn vinsamlegast 
um að skipta út þessum óþolandi 
stjórnarmönnum. Hvorugur f lokk
urinn var þó til í að láta formann 
Sjálfstæðisflokksins ráða því hverja 
þeir settu í stjórn Íslandspósts og 
þar sem Framsókn og Sjálfstæðis
flokkur eru saman í ríkisstjórn fékk 
Eiríkur að sitja áfram en fjármála
ráðherra f leygði fulltrúa Viðreisnar 
út úr stjórninni og setti í staðinn 
embættismann úr sínu eigin ráðu
neyti. Hann ætti ekki að vera með 
óþarfan uppsteyt sá.

Vel á minnst. Birgir Jónsson, 
fyrrverandi forstjóri Íslandspósts 
og núverandi forstjóri Play, mun 
hafa gefist upp á ráðríki – eða öllu 
heldur ofríki – stjórnarformanns
ins og sagði starfi sínu lausu.

Og nú er Bjarni Jónsson á leið á 
þing í boði fjármálaráðherra en á 
kostnað almennings sem horfir á 
eftir hundruðum milljóna í framlög 
til ríkisfyrirtækis sem stundar und
irboð á samkeppnismarkaði. Þær 
fjárhæðir geta hækkað enn, ekki 
síst ef Samkeppniseftirlitið tekur sig 
til og framfylgir samkeppnislögum 
gagnvart Íslandspósti. n

Réttur maður á réttum stað?

Ólafur Arnarson
hagfræðingur.

En vitanlega er þreytandi 
fyrir ráðríka stjórnarfor-
menn að sitja uppi með 
stjórnarmenn sem eru 
að gera vesen, benda á 

lögbrot og kalla eftir eðli-
legum stjórnarháttum.

Besta stjórnmálafólkið 
áttar sig á því að það 
hefur ekki öll svörin.

Vefverslun - www.grillbudin.is 

GrillbúðinVerslaðu í þægindum heima
í okkar glæsilegu vefverslun
www.grillbudin.is

Smiðjuvegi 2 Kópavogi - Sími 554 0400Opið virka daga 11-18 - Laugardaga 11-16

á vörum keyptum í
vefverslun okkar

www.grillbudin.is*

FRÍ HEIMSENDING

*Sjá nánar - Um grillbúðina/skilmálar

þráðlaus kjöthitamælir 
fyrir grill og ofna 

• Fyrir grill og ofna
• Einn hitanemi
• Forstilltur fyrir kjöttegund
  og hitastig
• Mjög auðveldur í notkun

• Afl: 2,5 KW
• LED lýsing í toppi og botni
• Stiglaus stilling á loga
• Stærð: Ø 54,5cm x 88 cm
• Geymsla fyrir gaskút

Pizzasteinn 14”
Efnismikill Pizzasteinn
Stærð 35,5 cm = 14”
Þykkt: 1,5 cm

Gasgrill Monroe Pro Turbo 3+2 brennara

Ofurbrennari 
fyrir snöggsteikingu 

Hreinsikerfi 

Frá Þýskalandi

• 2 brennarar úr ryðfríu stáli
• Grillgrindur úr
   emaleruðu pottjárni
• Laus hliðarborð
• Grillflötur 48 x 32 cm
• Heimilisborð fáanlegt

Afl 4,4 KW 
Frá Þýskalandi

• 2.000 Wött með innrauðri stuttbylgjutækni
• Hitinn kemur strax og kveikt er
• 3 stillingar á hita
• Hitunarsvæði ca. 12 fermetrar
• IP 44 þéttleiki
• Hæð 210 cm
• Ummál Ø 60 cm 

Afl 2.100 wött 

Rafmagnshitari Barcelona
Frá Þýskalandi

Sumarútsala

SUMAR 
ÚTSALA

 www.grillbudin.is

SUMARÚTSALA

129.900
 FULLT VERÐ  159.900

SUMARÚTSALA

4.990
 FULLT VERÐ  5.990

SUMARÚTSALA

5.990
 FULLT VERÐ  7.990

SUMARÚTSALA

34.900
 FULLT VERÐ  44.900

SUMARÚTSALA

44.900
 FULLT VERÐ  54.900

kolagrill Kepler 400

SUMARÚTSALA

29.900
 FULLT VERÐ  39.900

Afl 14,4 KW 

gasgrill Boston Turbo 3+1 brennara
Frá Þýskalandi

• 3 brennarar úr 
   ryðfríu stáli
• Ofurbrennari 4 KW
• Postulínsemalerað eldhólf
• Grillgrindur úr pottjárni
• Kveiking í öllum tökkum
 • Gashella í hliðarborði
• Hitamælir
• Tvöfalt einangrað lok
• Stór efri grind
• Grillflötur 62 x 43 cm
• Annað hliðarborð 
  er niðurfellanlegt
• Auðveld þrif - Bakki fyrir 
   fitu  undir öllu grillinu

  
SUMARÚTSALA

84.900
 FULLT VERÐ  109.900

Ofurbrennari 
fyrir snöggsteikingu 

Einnig fyrir potta 

Gaskynnt eldstæði með LED lýsingu
Frá Þýskalandi

Ferðagasgrill og gashella

Afl 15 KW
• 4 brennarar úr 
   ryðfríu stáli
• Postulínsemalerað 
   eldhólf
• Postulínsemaleraðar 
   grillgrindur
• Kveikja í öllum tökkum
• Tvöfalt einangrað lok
• Gashella í hliðarborði
• Stór Postulíns-
   emaleruð efri grind
• Hitamælir
• Auðveld þrif 
   Bakki fyrir fitu 
   undir öllu grillinu
• Grillflötur 69 x 40 cm
• Vönduð yfirbreiðsla Kr. 8.990,-
  

gasgrill Rexon 4+1 brennara

SUMARÚTSALA

59.900
 FULLT VERÐ  79.900

Mjög vandað kolagrill 
með öskuskúffu

SUMARÚTSALA

34.900
 FULLT VERÐ  44.900

Gasgrill Chicago Turbo 3ja brennara

• 3 brennarar úr ryðfríu stáli
• Þar af ofurbrennari 4 KW
• Postulínsemalerað eldhólf
• Grillgrindur úr pottjárni
• Kveiking í öllum tökkum 
• Hitamælir
  

Afl 10,4 KW 

Niðurfellanleg 
hliðarborð

Ofurbrennari 
fyrir snöggsteikingu 

Frá Þýskalandi

SUMARÚTSALA

64.900
 FULLT VERÐ  89.900

• Niðurfellanleg hliðarborð
• Tvöfalt einangrað lok
• Stór efri grind
• Grillflötur 60 x 42 cm
• Auðveld þrif - Bakki fyrir 
   fitu  undir öllu grillinu

Kolagrill Laguna - Fast lok og efri grind

SUMARÚTSALA

24.900
 FULLT VERÐ  34.900

• Stillanleg hæð á kolum
• Grillflötur 45 x 32 cm
• Efri grind 40,5 x 16 cm
• Auðvelt að stilla hita
• Öskuskúffa undir öllu 
   grillinu = Auðveld þrif 
• Hitamælir í loki
• Lok á lömum

Afl 18,35 KW 
• Ryðfrítt stál
• 3 brennarar úr ryðfríu stáli
• Þar af ofurbrennari 4,2 KW
• Simple Clean hreinsikerfi
• Tvöfalt einangrað lok
• Grillgrindur úr pottjárni
• Gashella í hliðarborði
• Bakbrennari fyrir grilltein
• Kveiking í öllum tökkum
• Stór efri grind - Hitamælir
• Grillflötur 62 x 43 cm
• Vönduð yfirbreiðsla Kr. 12.990,-

  

• Grillflötur Ø 54,5cm
• Auðvelt að stilla hita
• 4 fætur sem gera 
• grillið stöðugra
• Öskuskúffa – Auðveld þrif 
• Sterk postulínsemalering 
• 10 ára ábyrgð á emaleringu
• Hitamælir í loki
• Vönduð yfirbreiðsla 
   Kr. 4.990,-



Ég er aðallega ánægður 
með að vera að spila í 
efstu deild. Það er 
ekkert sjálfgefið þó 
það sé rík fótboltahefð 
á Húsavík. 

Hallgrímur Mar Steingrímsson.

FÓTBOLTI Breska blaðið The Inde
pendent segir frá því að skilaboð 
Kevin de Bruyne til stjóra síns, Peps 
Guardiola, hafi gert gæfumuninn í 
félagsskiptum Jack Grealish. De 
Bruyne mætti Grealish í þjóðadeild
inni árið 2020 og varð svo hrifinn af 
frammistöðu hans að hann grátbað 
Guardiola að ganga í málið og kaupa 
kappann.

Þá sagði The Sun frá því að þeir 
Grealish og de Bruyne hafi verið í 
sambandi síðan þessi landsleikur 
fór fram og séu orðnir mestu mátar 
sem flestir sjá sem mikinn kost.

Belgar unnu England í téðum leik 
20 en Grealish þótti standa sig afar 
vel. Samkvæmt fréttum ytra er afar 
stutt í að Grealish klári félagaskiptin 
yfir til Manchester City og verði þar 
með dýrasti knattspyrnumaður 
Breta. n

Kevin De Bruyne 
sannfærði Pep um 
að kaupa Grealish

benediktboas@frettabladid.is

FÓTBOLTI Lögreglan í Bretlandi 
hefur handtekið 11 manns fyrir 
kynþáttaníð á netinu í kjölfarið 
á holskeflu af níði eftir úrslitaleik 
Englands og Ítalíu. Þeir Marcus 
Rashford, Jadon Sancho og Bukayo 
Saka, sem klikkuðu á vítaspyrnum í 
úrslitaleiknum, urðu fyrir gífurlegu 
netníði frá fólki.

Lögreglan fékk meðal annars 
aðstoð frá tæknirisunum Twitter 
og Instagram þar sem netníðið 
var sem mest og handtók í gær 11 
manns sem munu þurfa að svara 
fyrir fáfræði sína og viðbjóð.

„Það er til fólk sem heldur að 
það geti gert það sem það vill bak 
við skjáinn og birt jafnvel ógeðsleg 
ummæli. Þetta fólk þarf að hugsa 
sig vel um,“ sagði Mark Roberts lög
reglustjóri sem stýrði rannsókn
inni. Hann bætti við að þeir hefðu 

fundið 207 dæmi um glæpsamlega 
hegðun á samfélagsmiðlum sem 
þeir gætu rakið til breskra borgara. 
Um 50 reikningar og ummæli væru 
enn til skoðunar.

Sá yngsti sem var handtekinn er 
18 ára en sá elsti 63 ára. Þeim var 
sleppt eftir yfirheyrslur.

Rannsókn sem var gerð meðal 
leikmannasamtaka Englands, PFA, 
og kynnt var á miðvikudag, sýndi að 
kynþáttaníð náði því miður nýjum 
hæðum á síðasta ári. Misgáfulegum 
ummælum fjölgaði um 48 prósent 
frá fyrra ári og kom helmingurinn 
frá reikningum skráðum á fáfróða 
Breta. Fimm prósent kom frá Ind
landi.

Sex milljónir reikninga voru 
skoðaðir á Twitter. Troy Deeney, 
leikmaður Watford, og stjórnar
maður í leikmannasamtökunum, 
sagði að tæknirisinn væri ekki að 
gera nóg. Þeir fjarlægðu aðeins 

ummælin en refsuðu ekki þeim 
sem setja slíkan viðbjóð á reikninga 
sína. „Ef þeir vildu finna lausn við 
rasisma á netinu gætu þeir það auð

veldlega. Rannsóknin sýnir að þeir 
hafa ekki áhuga á því,“ sagði Deeney 
meðal annars þegar rannsóknin var 
kynnt. n

Ellefu handtökur vegna rasisma á netinu

benediktboas@frettabladid.is

FÓTBOLTI Ítalska knattspyrnusam
bandið vill aftur leyfa auglýsingar 
frá veðmálafyrirtækjum. Þær hafa 
verið bannaðar nú í rúm tvö ár. 
Sambandið telur að veðmálaauglýs
ingar geti hjálpað ítölskum liðum að 
vinna sig út úr fjárhagsvandræðum 
sem þau glíma við vegna kóróna
veiru faraldursins.

Jóhann Már Helgason, fyrr
verandi framkvæmdastjóri Vals 
og höfundur skýrslu um fjármál 
knattspyrnudeilda, segir á Twitter 
að velta veðmálafyrirtækisins 
Coolbet sé umhugsunarefni en 
eins og fram hefur komið var velta 
þess tæpar 400 milljónir vegna veð
mála um íslenskan fótbolta. „Hér er 
eitt fyrirtæki að velta tæpum 386 
milljónum á þremur mánuðum. 
Íslenskur fótbolti er söluvaran sem 
skapar tekjurnar. Mjög sorglegt að 
íslensk félög megi ekki sækja sér 
styrki til slíkra fyrirtækja, í raun 
tímaskekkja,“ segir Jóhann.

Í skýrslu sinni bendir Jóhann á að 
veðmála og áfengisauglýsingafyrir
tæki hafi áhuga á íslensku deildinni 
enda sé hún að mala gull fyrir fyrir
tækin. n

Veðmálin bjargi 
ítölskum liðum

Bukayo Saka huggaður af Southgate eftir að hafa klikkað á ögurstundu. 
Hann fékk yfir sig holskeflu af rasískum ummælum.  FRÉTTABLAÐIÐ/EPA

Jack Grealish og Kevin De Bruyne. 

Velta Coolbet nam um 400 millj-
ónum á þremur mánuðum vegna 
veðmála hér. FRÉTTABLAÐIÐ/ERNIR

Húsvíkingurinn Hallgrímur 
Mar Steingrímsson er orðinn 
bæði markahæstur og leikja
hæstur í sögu knattspyrnu
deildar KA. Hann bætti met 
Hreins Hringssonar með 
tveimur mörkum gegn Kefla
vík í síðasta leik.

benediktboas@frettabladid.is

FÓTBOLTI „Þetta var alltaf mark
miðið mitt í sumar þannig að ég er 
himinlifandi með markametið enda 
mikill heiður,“ segir Húsvíkingur
inn Hallgrímur Mar Steingrímsson 
sem er orðinn markahæsti leik
maður í sögu knattspyrnudeildar 
KA í efstu deild með 74 mörk. Hann 
sló met Hreins Hringssonar með 
tveimur mörkum sínum gegn Kefla
vík í síðasta leik. Sló þar með Hreini 
Hringssyni við sem skoraði 73. Auk 
þess er hann leikjahæsti leikmaður 
félagsins með 242 leiki í deild og 
bikar.

Hallgrímur gekk til liðs við KA 
18 ára gamall en hann er uppalinn 
í Völsungi á Húsavík. Hann reif sig 
úr KAtreyjunni við að skora seinna 
markið og uppskar gult spjald frá 
dómara leiksins en brosti við og 
útskýrði að hann hefði gleymt stað 
og stund og samþykkti spjaldið.

„Ég var búinn að hugsa svolítið 
um þetta markamet í smá tíma því 
ég vissi að ég væri að nálgast þannig 
það er smá léttir að vera búinn að 
ná því.

Komandi frá Húsavík er mjög 
gaman að hafa náð þessu enda löng 
leið frá Húsavík í efstu deild. Ég er 
aðallega ánægður með að vera að 
spila í efstu deild. Það er ekkert 
sjálfgefið þó það sé rík fótboltahefð 
á Húsavík.“

Völsungur hefur einu sinni verið 
í efstu deild en Hallgrímur gekk í 
raðir KA eftir að þeir grænu féllu í 
þriðju deild. 

„Auðvitað var draumurinn að 
spila með mínu félagi í úrvalsdeild 
en það er ekkert endilega raunhæft. 
Þá leitar maður annað og fínt að það 
sé ekki lengra en Akureyri þannig 
að maður sé ekki langt frá sínum 
heimahögum,“ segir hann. 

Hallgrímur stoppaði í eitt ár með 
Víkingum 2015 en snéri aftur í KA 
ári síðar. Merkilegt nokk hefur hann 
skorað fimm mörk gegn Víkingum 
en f lest hefur hann skorað gegn 
Grindavík samkvæmt heimasíðu 
KA. 

Húsvíski skemmtikrafturinn orðinn 
sá leikjahæsti og markahæsti hjá KA

Hallgrímur Mar 

n  242 leikir í deild og bikar
n 74 mörk í deild og bikar
n34 mörk í efstu deild
n  65 mörk í deildarkeppni og 

9 í bikarleikjum
n  Flest mörk gegn Grindavík 

eða 7
n  Þrívegis hefur hann skorað 

þrennu fyrir KA
n  Skrifaði undir nýjan samn-

ing við félagið sem gildir út 
tímabilið 2023

Hallgrímur Mar 
kom til KA frá 
Völsungi þegar 
hann var aðeins 
18 ára. Hér í 
leiknum gegn 
Keflavík þar sem 
markametið 
féll. 

MYND/ SÆVAR GEIR 
SIGURJÓNSSON

„Ég stoppaði bara í eitt ár í borg
inni. Það voru ýmsar ástæður fyrir 
því að ég fór aftur norður. Mér leið 
vel í Víkingi en ég þurfti að fara 
aftur norður og sé ekkert eftir því 
í dag.“

Saga KAliðsins í sumar er máluð 
í fallegum litum. Stubbur í markinu 

hefur átt stjörnutímabil, Brynjar 
Ingi skaust fram á sjónarsviðið sem 
fullskapað varnartröll og var seldur 
til Ítalíu í atvinnumennsku og svona 
mætti lengi telja. Þá er þjálfarinn, 
Arnar Grétarsson, búinn að setja 
sitt handbragð á liðið. Hallgrímur 
ber honum góða söguna.

„Hann hefur komið öllu hér á 
annað stig. Hann hefur gert mönn
um grein fyrir því hvað þarf að 
leggja mikið á sig til að uppskera. 
Menn hafa æft vel og það er að skila 
sér.“

Hallgrímur bendir á að Arnar sé 
hafsjór af fróðleik þegar kemur að 
fótbolta og hafi hjálpað mörgum 
leikmönnum að bæta sig. 

„Hann er með allan pakkann 
finnst mér. Með mikla reynslu og 
það er mikil virðing borin fyrir 
honum innan liðsins. Hann kann 
fótbolta og ég held ég geti fullyrt 
að hann hefur hjálpað öllum leik
mönnum að bæta sig.“ n

mailto:benediktboas@frettabladid.is
mailto:benediktboas@frettabladid.is

Gott er að bera hrásalatið fram með 
edamamebaunum og kóríander. 
 FRÉTTABLAÐIÐ/GETTY

johannamaria@torg.is

Víða um heim finnast girnilegir 
réttir úr hvítkáli. Þetta ódýra en 
gómsæta grænmeti er ýmist súrs-
að, steikt eða soðið. Öll þekkjum 
við majónes-ananas hrásalatið 
úr búðinni en hér er uppskrift að 
exótísku hrásalati frá Búrma.

½ kg hvítkál niðurskorið
Safi úr ½ lime
2 tsk. fiskisósa eða sojasósa
3 matskeiðar skalotlaukolía
1 plómutómatur, fræhreinsaður 
og skorinn í strimla
2 msk. pikklað engifer (sem fæst 
með sushi)
3 msk. steiktur skalotlaukur
1 msk. ristuð sesamfræ
1 dl saxaðar jarðhnetur

Aðferð
Steikti skalottlaukurinn og skalot  -
laukolían verður til með því að 
skera niður nokkra skalotlauka 
í þunna strimla og djúpsteikja í 
jurtaolíu uns laukurinn er stökkur. 
Síaðu laukinn frá olíunni. Olían 
nýtist svo meðal annars í þessu 
hrásalati.

Skerðu hvítkálið í þunna 
strimla, settu í skál og saltaðu með 
1,5 teskeið af salti. Kremdu kálið 
með höndunum og láttu standa í 
um 45 mínútur.

Blandaðu innihaldsefnunum 
saman og njóttu þess að ferðast til 
Mjanmar á bragðlaukunum. ■

Öðruvísi 
hrásalat

Þurfum að hjálpa þeim svo þau 
geti hjálpað okkur
Pernille Tönder ætlar að ganga frá Reykjavík til Nesjavalla á morgun til að safna áheitum 
til styrktar hjálparsveitinni Tintron, sem er staðsett á Borg í Grímsnes- og Grafningshreppi. 
Þetta verður annað árið í röð sem Pernille gengur og öllum er velkomið að taka þátt. 2

Pernille Tönder ákvað að ganga til styrktar Tintron þegar það kom í ljós að hún gæti ekki selt nammi til að styrkja hjálparsveitina vegna Covid. Hana hafði 
lengi langað að ganga milli Reykjavíkur og Nesjavalla svo hún kýldi á það og safnaði áheitum um leið. Nú ætlar hún að endurtaka leikinn.  FRÉTTABLAÐIÐ/EYÞÓR

www.taramar.is

T A R A M A R

HEALING TREATMENT
Græðir brennda húð

mailto:johannamaria@torg.is

„Sagan á bak við þetta er þannig 
að í gegnum árin hafa verið haldin 
árleg Grímsævintýri á Borg og þar 
hefur verið settur upp markaður 
þar sem fólk selur ýmsa hluti,“ 
segir hún. „Ég var þar með fjár-
öflun fyrir strákinn minn í nokkur 
ár vegna íþróttastarfs, en svo hætti 
hann í íþróttum. En mér fannst 
gaman að vera með og langaði að 
halda áfram, svo ég ákvað í staðinn 
að selja vörur til styrktar hjálpar-
sveitinni Tintron.

Svo í fyrra var ekkert Gríms-
ævintýri út af Covid, þannig að ég 
ákvað bara að ganga úr borginni 
að Nesjavöllum og safna áheitum 
eins og fólk gerir fyrir Reykja-
víkurmaraþonið. Þessu var bara 
hent upp á föstudegi og svo var 
labbað á sunnudegi,“ segir Pernille. 
„Mér fannst þetta svolítið gaman 
og hjálparsveitin var ánægð með 
framtakið, svo ég ákvað bara að 
gera þetta aftur í ár.“

Lá beint við að styrkja Tintron
Pernille hefur búið á Íslandi í 30 
ár, en hún kom til Íslands vegna 
áhuga á íslenskum hestum. Hún 
hefur lokið námi í búfræði við 
Háskólann á Hólum og leikskóla-
kennaranámi í Kennaraháskól-
anum og starfar sem leikskóla-
kennari og aðstoðarleikskólastjóri 
í leikskólanum Vinaminni.

„Ég er ósköp venjuleg fjölskyldu-
manneskja og mér og manninum 
mínum finnst alltaf gott að vera í 
sveitinni, svo við eyðum miklum 
tíma í Grafningi og í Grímsnesi,“ 
segir hún. „Veturinn í hitteðfyrra 
var skelfilegur og það var mikið 
álag á hjálparsveitinni hér og flug-
eldasalan, stærsta fjáröflun hennar, 
var í uppnámi vegna umhverfis-
verndarsjónarmiða. Þess vegna 
fannst mér það liggja beint við að 
styðja Tintron, þar sem hún starfar 
á svæðinu sem við höldum til á og 
þar sem Grímsævintýri fara fram.“

Bara tveggja daga fyrirvari
„Ég og vinkona mín ætluðum alltaf 
að labba frá Reykjavík að Nesja-
völlum einhvern tímann og svo 
varð loks úr því þegar það kom í 
ljós að það væri ekki hægt að selja 
nammi á Grímsævintýrum. Þá 
ákváðum við að kýla á þetta og gera 
þetta að áheitagöngu. Ég hafði sam-
band við hjálparsveitina og þeir 
tóku náttúrulega rosa vel í þetta,“ 
segir Pernille og hlær. „Við skelltum 
þessu upp með bara tveggja daga 
fyrirvara en engu að síður gekk 
söfnunin rosalega vel og við söfn-
uðum yfir 140 þúsund krónum.

Ég hef engu að tapa á því að gera 
þetta aftur, mér finnst gaman 
að labba og Tintron hefur allt að 
vinna, þannig að þess vegna ætla 
ég að fara aftur í ár,“ segir Pernille. 
„Grímsævintýrum var líka aflýst 
aftur vegna Covid í sumar.“

Það mega allir  
sem treysta sér 
til þess koma 
með í gönguna á 
morgun, en hún 
hefst klukkan 10 
í fyrramálið hjá 
bílastæðinu við 
Morgunblaðs-
húsið. FRÉTTA-
BLAÐIÐ/EYÞÓR

Hér er Pernille að leggja af stað í 
gönguna á síðasta ári með ferða-
félögum sínum.  MYND/AÐSEND

Meðlimir 
hjálparsveitar-
innar Tintrons 
tóku vel á móti 
göngugörp-
unum þegar þeir 
komu á Nesja-
velli í fyrra.  

MYND/AÐSEND

Oddur Freyr 
Þorsteinsson

oddurfreyr 
@frettabladid.is

Þegar Pernille er spurð hvers 
vegna hún labbar þessa tilteknu 
leið hlær hún.

„Það er nú bara gott að enda á 
Nesjavöllum því þá kemst maður 
beint í kvöldmat. Maðurinn minn 
er ættaður frá Nesjavöllum og 
við höldum mikið til þar á gamla 
bænum,“ segir hún. „Þetta er líka 
ekki erfið ganga, þetta tók akkúrat 
tíu tíma í fyrra með pásum, og það 
er gott aðgengi að þessum áfanga-
stað, þannig að það er auðvelt að 
láta sækja sig.“

Allir velkomnir með
„Það mega allir sem treysta sér til 
koma með í gönguna í ár,“ segir 
Pernille. „En fólk þarf að sjá um 
sig, hafa nesti, klæða sig rétt og láta 
sækja sig á Nesjavelli. Þessi ganga er 
ekki eins og að labba á malbiki, það 
þarf að fara upp á heiði í mismun-
andi undirlagi og vera vanur því að 
labba með bakpoka sem inniheldur 
allt sem þarf í heilan dag.

Það er spáð þurru á morgun svo 
ég ætla að byrja klukkan tíu í fyrra-
málið hjá bílastæðinu við Morgun-
blaðshúsið. Ef fólk vill koma með 
er líka hægt að hafa samband 
við mig í gegnum Facebook-síðu 
göngunnar, sem er hægt að finna 
undir heitinu Gengið til góðs,“ 
segir Pernille. „Það væri bara frá-
bært að fá fleiri með, því fleiri, því 
betra.“

Pernille segist ekki hafa neinar 
ákveðnar væntingar til söfnunar-
innar í ár.

„Það er ómögulegt að segja 
hvernig þetta gengur og ég hef 
ekkert verið að ýta á fólk að 
styrkja. En auðvitað vonast maður 
til að ná að safna svipaðri upphæð 
og í fyrra eða meira,“ segir hún. 
„Maður sér líka hvað það er mikið 
af útköllum hjá sveitinni. Þetta fólk 
hefur staðið vaktina í eldgosinu 

og veturinn er fram undan. Það 
geta líka allir snúið sig eða dottið 
og meitt sig og þurft á aðstoð að 
halda, líka fólk sem er vant því að 
fara á fjöll. Hjálparsveitin vinnur 
þetta allt í sjálfboðavinnu og til að 
þau geti hjálpað okkur þurfum við 
að hjálpa þeim.“

Verður vonandi árlegt
Pernille útilokar ekki að halda 
áfram að ganga fyrir Tintron.

„Vonandi nær þetta að vaxa og 
verða árlegur viðburður. Það væri 
gaman, en það er ekkert ákveðið,“ 
segir hún. „Það væri líka gaman ef 
aðrir taka sig til og styrkja aðrar 
hjálparsveitir.

Það verður hægt að fylgjast með 
göngunni á Facebook-síðunni, 
svona eins og netsamband leyfir,“ 
segir Pernille og hlær. „Þar er líka 
hægt að finna skjal með upp-
lýsingum um hvernig er hægt að 
styðja söfnunina, en allar inn-
lagnir til Tintrons eiga að vera 
merktar „Ganga 2021“, svo að hægt 
sé að fylgjast með því hversu mikið 
kemur úr þessu.“ n

Hægt er að finna Facebook-síðu 
göngunnar hennar Pernille undir 
heitinu „Gengið til góðs“. Þar eru 
nánari upplýsingar um fyrirkomu-
lagið og hvernig hægt er að styrkja 
söfnunina.

Skeifunni 8  • 108 Reykjavík  •  Sími: 517 6460

IVY BEAU – kápa, 
Stærðir 38-48
Verð kr. 17.980

ZE-ZE – Regnkápa 
Fæst í fleiri litum

Stærðir 38-48
Verð kr. 9.990  

ZE-ZE PUNCH Peysuslá 
Stærðir 38-48
Verð kr. 10.990

ES&SY – síðermabolur 
Fæst líka í svörtu

Stærðir 36-46 
Verð kr. 5.980  

ES&SY – blússa 
 Fæst í fleiri litum

Stærðir 36-46 
Verð kr. 5.980

ZHENZI – Cinda tunika 
Stærðir 42-56, 
Verð kr. 8.990

ZHENZI – Giro tunika 
Stærðir 42-56 
Verð kr. 7.990

ZHENZI – ELENI kjóll 
Stærðir 42-56 
Verð kr. 12.990

SANDGAARD - Stockholm, síð skyrta 
Fæst líka í svörtu og ljósbláu 

Stærðir 36-54 
Verð kr. 12.980

SANDGAARD-  Luxembourg undirkjóll 
Fæst líka í hvítu
Stærðir 38-54 
Verð kr. 4.980 

GOZZIP – Maya gallajakki 
Stærðir 38-56
Verð 15.980

STUDIO – Sophie Tunica 
Stærðir 38-56 
Verð 13.980

Johanne skyrtukjóll Nougat 
Fæst í fleiri litum 

Stærðir 38-56 
Verð 15.980 

STUDIO – Bianca kjóll 
Stærðir 38-56 
Verð 15.980

GOZZIP - Gitte basic hlýrakjóll 
Stærðir 38-56 
Verð kr. 8.980

Líttu við á 

belladonna.is
Verslunin Belladonna



Bílar 
Farartæki

Nýr 2021 Hyundai Kona EV 
Premium rafmagnsbíll með 64 
kWh rafhlöðu. Raun drægni um 
380 km. Flottasta typa með leðri 
og glertopplúgu. + fullt af öðrum 
lúxus. Nýtt útlit. 6 litir á staðnum. 
Til afhendingar strax! Okkar verð 
aðeins: 5.790.000,-

Sparibíll ehf
Hátún 6A, 105 Reykjavík

Sími: 577 3344
www.sparibill.is

 Bílar óskast

VILTU LOSNA VIÐ GAMLA 
BÍLINN ?

Kaupi bíla 25-250þús
Hringdu S. 615 1810 eða sendu 

sms og ég hringi til baka

 Hópferðabílar
Til leigu 18 manna Ford rúta með/
án bílstjóra S.659 0716

 Bátar

Þjónusta

 Bókhald
Accountant ehf. Laugavegi 178, 
105 Reykjavík S. 4900095 / info@
accountant.is |www.accountant.is

 Málarar

MÁLARAR.
Faglærðir Málarar. Tökum að okkur 
alla almenna málningarvinnu. 
Sanngjarnt verð. S. 696 2748 og 782 
4540 / loggildurmalari@gmail.com

 Búslóðaflutningar
Ert þú að flytja? Búslóðafl., 
fyrirtækjafl., píanófl. o.fl. Extra 
stór bíll. Búslóðalyfta. Flutningaþj. 
Mikaels. S. 894 4560 www.flytja.is 
flytja@flytja.is

 Húsaviðhald

FLÍSALAGNIR - MÚRVERK 
- FLOTUN - SANDSPARSL - 

MÁLUN - TRÉVERK
Ásamt öllu almennu viðhaldi 

fasteigna. 

Áratuga reynsla og þekking skilar 
fagmennsku og gæðum. 

Tímavinna eða tilboð.

Strúctor byggingaþjónusta ehf. 

S. 893 6994

 Nudd

NUDD NUDD NUDD
Slökunarnudd í miðbæ Reykjarvíkur. 
Lausir tímar. Sími 694 7881, Janna.

 Rafvirkjun

RAFLAGNIR, DYRASÍMAR.  
S. 663 0746.

Töfluskipti, myndsímar. Hagstæð 
verð. Straumblik ehf. Löggiltur 
Rafverktaki. straumblik@gmail.com

Húsnæði

 Geymsluhúsnæði

GEYMSLUR.IS
 SÍMI 555-3464

Suma hluti er betra að geyma. 
Geymslur fyrir dánarbúið, allt að 
20% afsláttur. www.geymslur.is

WWW.GEYMSLAEITT.IS
Sérgeymslur á mjög góðum 
verðum. Frá 2-17 m2. S: 564-6500

Tilkynningar

 Tilkynningar

Erum við 
að leita að þér?

Fyrirtæki 
ársins 2021

hagvangur.is

GEFÐU 
HÆNU

gjofsemgefur.is

9O7 2OO3

Ábendingahnappinn
má finna á:

 BARNAHEILL.IS

4 SMÁAUGLÝSINGAR 6. ágúst 2021 FÖSTUDAGUR550 5055
Afgreiðsla smáauglýsinga og sími 

er opinn alla virka daga frá 9-16
Netfang: smaar@frettabladid.is

Smáauglýsingar



44% 49% 68%
íbúa höfuðborgar-
svæðisins á aldrinum 
18-80 ára lesa Fréttablaðið 
daglega að meðaltali*

íbúa höfuðborgar-
svæðisins á aldrinum 
55-80 ára lesa Fréttablaðið 
daglega að meðaltali*

íbúa höfuðborgar-
svæðisins á aldrinum 
35-65 ára lesa Fréttablaðið 
daglega að meðaltali*

*Samkvæmt prentmælingum Gallup

20ÁRA—  M E S T   L E S N A   DAG B L A Ð   Á   Í S L A N D I * —

NÁÐU TIL FJÖLDANS!
Fréttablaðið er mest lesna dagblað landsins.* Á höfuðborgarsvæðinu, þar 
sem Fréttablaðinu er dreift í heimahús, eru yfirburðirnir ótvíræðir. Hafðu 

samband og leyfðu okkur að hjálpa þér að ná til fjöldans.

Sími: 550 5050 – soludeild@frettabladid.is



Titillinn tengist sýningar-
tímanum ágústmánuði, 
sem er tími litafegurðar í 
íslenskri náttúru og tími 
uppskeru sem sýningin 
endurspeglar á sinn 
einstaka hátt.

Til að birta andláts-, útfarar- eða 
þakkartilkynningar í Fréttablaðinu þarf að 
senda tölvupóst á timamot@frettabladid.is  

eða hringja í síma 550 5055 .

Elskuleg móðir okkar, tengdamóðir, 
amma og langamma,

Sigurbjörg Dan Pálmadóttir
Kirkjulundi 6, Garðabæ,

lést þriðjudaginn 27. júlí sl. 
Útför hennar mun fara fram í kyrrþey.

Pálmi Á. Magnússon         Shelley H. Magnússon
Garðar H. Magnússon      Guðrún Guðlaugsdóttir
Kjartan P. Magnússon      Helga Hrönn Þórsdóttir

Dana Magnúsdóttir
barnabörn og barnabarnabörn.

Ástkær móðir okkar, tengdamóðir, 
amma, langamma og langalangamma,

Guðrún Þórðardóttir
Miðleiti 7, Reykjavík,

lést á hjúkrunarheimilinu Grund 
þriðjudaginn 3. ágúst.

Útför hennar fer fram frá Bústaðakirkju 
mánudaginn 23. ágúst kl. 15.00.

Gunnar Helgi Guðmundsson  Ragnheiður Narfadóttir
Björn Guðmundsson  Margrét Héðinsdóttir
Guðmundur Þórður  Fjóla Ósland Hermannsdóttir
Guðmundsson  

barnabörn, barnabarnabörn og barnabarnabarnabarn.

Ástkær eiginmaður, faðir,  
tengdafaðir og afi,

Sigurður Kristjánsson
vélstjóri,

Kópavogstúni 9,
lést á hjúkrunarheimilinu Sunnuhlíð  

í Kópavogi þann 13. júlí.
              Útför fer fram í Fossvogskirkju 

  mánudaginn 9. ágúst klukkan 13.00.

Laufey Aðalsteinsdóttir
Aðalsteinn Sigurðsson        Sigrún Agnes Rúnarsdóttir

Andri Dagur, Úlfur Ingi, Helga Karen

Faðir okkar, tengdafaðir og afi,
Kristinn Þórir Einarsson

fyrrverandi kennari og skólastjóri, 
Melgerði 13, Reyðarfirði,
lést á Hjúkrunarheimilinu  

Hulduhlíð, Eskifirði, 2. ágúst.   
Útför auglýst síðar.

Einar Már Kristinsson     Júlíana Haraldsdóttir
Ragnheiður K. Kristinsdóttir  Gunnlaugur E. Ragnarsson
Margrét St. Kristinsdóttir  Vilbergur Prebensson
Tómas Örn Kristinsson  Elísabet Tómasdóttir
Kristinn I. Kristinsson  Helle Kit Hansen
Sæbjörg S. Kristinsdóttir

og barnabörn.

Ástkær eiginmaður minn, faðir, 
tengdafaðir, afi og langafi,

Þorleifur Sigurlásson
pípulagningameistari frá Reynistað  

í Vestmannaeyjum,
lést á Hraunbúðum í Vestmannaeyjum 

laugardaginn 31. júlí.
Útförin fer fram í Landakirkju, föstudaginn 13. ágúst. 

Streymt verður frá athöfninni á vef Landakirkju, 
landakirkja.is

Aðalheiður Óskarsdóttir
Karen Tryggvadóttir
Kristín Ósk Þorleifsdóttir  Jens Guðjón Einarsson
Kári Þorleifsson  Agnes Einarsdóttir
Hafþór Þorleifsson  Helga Hauksdóttir
Erna Þorleifsdóttir  Valdimar Kristinsson

barnabörn og barnabarnabörn.

Síðsumarstemming er yfirskrift 
sýningar myndlistarhópsins 
Mosa sem opnuð verður í Lista-
sal Mosfellsbæjar síðdegis í dag. 
Þrett án af fimmtán félögum 
hópsins eiga þar málverk.

gun@frettabladid.is

„Eftir ár í greipum Covid-19 faraldurs og 
samkomutakmarkana náði hópurinn 
vopnum sínum í vor og ákvað að ráð-
ast á garðinn þar sem hann er hæstur. 
Því keyptum við öll striga af stærðinni 
100x80 en myndefni valdi hvert fyrir 
sig. Íslensk náttúra reyndist f lestum 
vera hugleikin,“ segir Elísabet Guð-
mundsdóttir, talsmaður myndlistar-
hópsins Mosa, sem er ásamt fleirum að 
leggja lokahönd á uppsetningu sýningar 
í Listasal Mosfellsbæjar þegar ég heyri 
í henni. Sú sýning verður opnuð í dag, 
föstudag, milli klukkan 16 og 18. Hún 
nefnist Síðsumarstemming. 

„Titillinn tengist sýningartímanum 
ágústmánuði, sem er tími litafegurðar í 
íslenskri náttúru og tími uppskeru sem 
sýningin endurspeglar á sinn einstaka 
hátt,“ segir Elísabet. Hún tekur fram að 
stóru málverkin séu á tveimur veggjum 
en á hinum séu fjölbreytt verk í mis-
munandi stærðum.

Mosi var stofnaður árið 2014. Í hópn-
um eru frístundamálarar sem Elísabet 
segir hittast vikulega nema yfir hásum-
arið og vinna frá klukkan 18 til 21.30. 
„Við mætum hvert með okkar verkefni 
og málum frá eigin brjósti. Höfum líka 
unnið með þemu eins og villt dýr, fjöl-
menningu og mat. Erum með aðstöðu 

í frábærri myndlistarstofu Framhalds-
skóla Mosfellsbæjar,“ lýsir hún og segir 
stofnendurna hafa hist upphaf lega á 
námskeiði í Myndlistarskóla Mosfells-
bæjar, síðan hafi fjölgað í hópnum og 
nú séu þar fimmtán. „Flest okkar eru 
úr Mosfellsbæ en líka Kef lvíkingur, 
Hafnfirðingur, Kópavogsbúi og Reyk-
víkingur.“

Starfsemin er greinilega öf lug hjá 
félögum í Mosa og Elísabet segir þá 
alltaf að vinna að því að bæta sig. „Við 
höfum fengið myndlistarfólk eins og 
Önnu Gunnlaugsdóttur til okkar með 
fræðslu nokkrum sinnum. Þorri Hrings-
son hefur líka komið tvisvar á vetri með 
tilsögn og innblástur. Svo höfum við 
haldið nokkrar sýningar.“ n

Hittast vikulega og sinna listinni

Anna Kristín Einarsdóttir, Gunnar St. Gunnarsson, Þorgerður S. Guðmundsdóttir, 
Hólmfríður Jóhannesdóttir, Oddur Bjarni Thorarensen, Gurli Geirsson, Baldvin Viðars
son, Elísabet Guðmundsdóttir og Ásvaldur Kristjánsson, eru meðal félaga í Mosa og 
eiga öll verk á sýningunni nema Oddur Bjarni.  MYND/AÐSEND

Sýnendur og aðrar upplýsingar

n Alma Björg Baldvinsdóttir 
n Anna Kristín Einarsdóttir
n Ásvaldur Kristjánsson
n Baldvin Viðarsson
n Elísabet Guðmundsdóttir
n  Guðmundur Rúnar Guðbjarnar

son
n Gunnar St. Gunnarsson
n Gurli Geirsson
n Hólmfríður Jóhannesdóttir
n Kristín Sverrisdóttir
n Louisa Sigurðardóttir
n Svafa Kristín Pétursdóttir
n  Þorgerður S. Guðmundsdóttir

Listasalur Mosfellsbæjar er inn af 
Bókasafni Mosfellsbæjar og gengið 
er um sama inngang. 

Sýningin er opin  milli klukkan 12 
og 18 virka daga og milli 12 og 16 á 
laugardögum. 

Síðasti sýningardagur er 3. septem
ber. Aðgangur er ókeypis og öll eru 
velkomin. Gott hjólastólaaðgengi er 
að salnum.

1759 Björn Halldórsson í Sauðlauksdal fær sendar útsæðis
kartöflur frá Kaupmannahöfn og setur niður í ker. Þó er 
jafnan miðað við að hann hafi hafið kartöfluræktun 1760 og 
þá fengið nýtt útsæði.

1907 Lárus Rist fimleikakennari vinnur það afrek að synda yfir 
Oddeyrarál. Leggur af stað alklæddur og í sjóklæðum og 
vaðstígvélum en tínir fötin af sér á leiðinni. Markmiðið er að 
sýna fram á að sjómenn hafi gagn af sundkunnáttu.

1933 Steinn Steinarr skáld 
og fjórir aðrir hljóta 
dóm fyrir að skera 
niður fána við hús 
þýska vararæðis
mannsins á Siglufirði.

1945 Bandaríkjamenn 
varpa kjarnorku
sprengju á japönsku 
borgina Hiroshima 
og farast þar allt að 
180.000 manns.

1960 Steingrímsstöð, 
26 megavatta 
virkjun í Soginu, er 
gangsett við hátíð
lega athöfn.

1965 Hljómplata Bítlanna 
Help! kemur út í Bret
landi.

Merkisatburðir

LÁRÉTT
1 fjall
5 dund
6 tveir eins
8 gosefni
10 átt
11 sár
12 frá
13 vettvangur
15 upphaf
17 véla

LÓÐRÉTT
1 þénast
2 hljóða
3 kjafi
4 ílát
7 jafnhliða
9 ær
12 skaddast
14 félaga
16 tveir eins

LÁRÉTT: 1 hekla, 5 aml, 6 ss, 8 gjóska, 10 na, 11 
aum, 12 burt, 13 svið, 15 tilurð, 17 narra.
LÓÐRÉTT: 1 hagnast, 2 emja, 3 kló, 4 askur, 7 
samtíða, 9 sauður, 12 bila, 14 vin, 16 rr.

KrossgátaSkák  Gunnar Björnsson 1 2 3 4

5 6 7

8 9

10 11

12

13 14

15 16

17

Fremur hæg 
breytileg átt og 
víða skúrir. Hiti 
12 til 17 stig yfir 
daginn. n

Veðurspá Föstudagur

Sudoku

Þrautin felst í því að fylla út í reitina þannig að í hverjum  3x3 reit birtist tölurnar 1-9. Í hverri níu reita línu, bæði 
lárétt og lóðrétt, birtast einnig tölurnar 1-9 og aldrei má tvítaka neina tölu í röðinni.

Magnús Carlsen (2.847) átti leik gegn Vladimir Fedoseev (2.700) á Heimsbikarmótinu í skák í baráttunni um 
bronsið. 

18...Hxf4! 19. Dxf4 Bh6 20. Dg3 Df8 21. Re3 Bf4 22. Dg2 Hc8 23. Hc3 Hxc3 24. bxc3 Dc8 25. c4 b5!  Carlsen 
vann skákina með glæsilegri taflmennsku. Skákina má finna í heild sinni á skak.is. Heimsbikarmótið klárast um 
helgina. Áskorendaflokkur Íslandsmótsins í skák hefst á morgun. 
www.skak.is:  Vignir í Serbíu. n

Svartur á leik

Gelgjan Eftir Jerry Scott & Jim Borgman

Barnalán Eftir Jerry Scott & Rick Kirkman

Pondus  Eftir Frode Øverli

6 1 4 8 2 9 5 7 3

8 2 5 7 3 6 9 4 1

3 7 9 4 1 5 2 6 8

1 4 7 5 6 8 3 2 9

9 8 6 2 7 3 4 1 5

5 3 2 1 9 4 6 8 7

4 5 1 9 8 2 7 3 6

7 9 3 6 4 1 8 5 2

2 6 8 3 5 7 1 9 4

7 3 6 4 5 9 2 8 1

8 2 4 1 7 3 9 6 5

9 1 5 6 8 2 3 4 7

5 8 2 7 9 6 4 1 3

1 4 9 3 2 8 5 7 6

6 7 3 5 4 1 8 9 2

2 9 7 8 1 5 6 3 4

4 6 8 2 3 7 1 5 9

3 5 1 9 6 4 7 2 8

Helgarblað Fréttablaðsins, ómissandi hluti af góðri helgi

FRÉTTABLAÐIÐ 
 er helgarblaðið
Sjálfsmyndin betri 
eftir fimmtugt
Linda Pétursdóttir varð 
fimmtug í hittifyrra og þó að 
hún hafi enn ekki haldið upp 
á tímamótin vegna heimsfar-
aldurs og samkomutakmark-
ana segist hún fagna hverju 
ári sem bætist við lífið og hafa 
tekið meðvitaða ákvörðun 
um að blómstra.

Mótorhjóladellan  
í fjölskyldunni
Aníta Hauksdóttir fékk kross-
ara í ellefu ára afmælisgjöf og 
hafði prófað mótorkross einu 
sinni þegar hún tók þátt í sinni 
fyrstu keppni. Nú á hún að 
baki nokkra Íslandsmeistara-
titla og fram undan er fyrsta 
rafmagnsmótorhjólakeppni 
heims þar sem hún keppir við 
afreksíþróttafólk frá öllum 
heiminum.

Gott að sjá þig 
aftur, Jói! Og takk 
fyrir að gefa mér 

vinaafslátt af Minni 
Vanilli-disknum!

Minnsta 
sem ég 

gat gert! 
Njóttu vel, 

Gróa!

En, þú … hvað 
segirðu um að 

koma yfir í kvöld? 
Ég gæti hleypt 

kisunum út, kveikt 
á ofninum og 

dregið fram góða 
heimabruggið!

Eh … ég væri 
til, en ég er 
eiginlega 

algjörlega 
kominn af 

markaðnum!

Skítur og skömm! Þú 
veist af hverju þú ert 
að missa, skíthællinn 
þinn! Þú mátt muna 
það á hverjum degi! 
Hugsaðu aðeins út í 

það, Jói!

Það 
skal ég 
gera, 
Gróa!

Hvað ertu 
að gera, 
drengur?

Þakka guði! 
Þeim fyrsta 

og besta sem 
ég sá!

Glaðn- ingur! Ég keypti 
skrefamæla fyrir 
alla fjölskylduna!

Þið setjið þá bara á úlnliðinn 
og þeir telja fjölda skrefa 
sem þið takið dag hvern!

Við gerum 
þetta að 
keppni!

Ég er til!

Fæstu 
skrefin vinna, 

ekki satt?

Hvað ertu að 
horfa á? Kick-box. 

Ansi brútal, ekki 
satt? 

Kannski. Ef þú vilt alvöru hasar skaltu horfa á 
mig þvo hárið á Lóu.

mánudaga-föstudaga      7.30 -17.30
laugardaga    8.00 -16.00
sunnudaga    9.00 -16.00

Austurströnd 14 • Hringbraut 35 
....................................................

Sími: 561 1433

www.bjornsbakari.is

MUNDU EFTIR GÖMLU GÓÐU
AFMÆLISKRINGLUNNI

- fyrir 25-30 manns

PREN

Þessa vöru þarf að sérpanta. S. 561 1433 
Netfang: bjornsbakari@bjornsbakari.is

Arthúr Björgvin Bollason 
hefur, ásamt þýska sjónvarps-
manninum Mick Locher, 
hafið tökur á heimildarmynd 
um þýska tréskurðarmeistar-
ann og fjölhagann Wilhelm 
Ernst Beckmann.

Wilhelm Beckmann flúði undan nas-
istum árið 1935 vegna stuðnings við 
þýska jafnaðarmannaflokkinn og 
settist að á Íslandi. Hann lagði fram 
drjúgan skerf til íslenskrar kirkju-
listar og verk hans prýða á annan 
tug kirkna víðs vegar um land. Auk 
þess vann hann mikinn fjölda vegg-
spjalda fyrir Alþýðuflokkinn og skar 
út ýmsa hagnýta muni.

Spurður um tildrög þess að hann 
réðst í að gera mynd um Wilhelm 
segir Arthúr Björgvin: „Stofnun Wil-
helms Beckmann var sett á laggirnar 
árið 2013 í Kópavogi, að undirlagi 
barna hans, Hrefnu og Einars. Hjá 
stofnuninni var áhugi á að kynna 
Wilhelm í heimalandi hans, Þýska-
landi, og því var haft samband við 
mig. Ég ræddi málið við félaga minn 
Mick Locher, sem hefur gert nokkrar 
myndir um Ísland fyrir þýska sjón-
varpið. Hann stakk upp á því að 
við gerðum heimildarmynd um 
Beckmann. Málsvarar Beckmann-
stofnunarinnar tóku þeirri hug-
mynd fagnandi og hafa stutt fram-
kvæmdina með ráðum og dáð.

Myndin verður tekin upp í Þýska-
landi, Danmörku og á Íslandi. Við 
Mick sömdum handritið saman. 
Við gerum í raun tvær myndir með 
dálítið ólíkum áherslum, lengri gerð 
fyrir RÚV og styttri mynd fyrir þýska 
sjónvarpið.“

Merk arfleifð
Lífshlaup Beckmanns er áhugavert. 
„Hann er fæddur 1909 og deyr 1965. 
Sem ungur maður flýr hann undan 
nasistum. Honum var ekki lengur 
vært í Þýskalandi, því hann var 
virkur í jafnaðarmannaflokknum 
(SPD), sem nasistar bönnuðu. Beck-
mann flúði fyrst til ættingja sinna í 
Danmörku, en hélt ári síðar allslaus 
til Íslands, þekkti ekki nokkra sálu 
og svaf fyrstu nóttina undir styttu 
Ingólfs á Arnarhóli. Hann var með 
skilríki frá þýska jafnaðarmanna-
flokknum og gekk daginn eftir á 
fund Stefáns Jóhanns Stefánssonar, 
eins helsta leiðtoga íslenskra jafn-
aðarmanna á þessum árum, sem tók 
hann upp á sína arma og aðstoðaði 
hann við að koma undir sig fótunum 
hér á landi,“ segir Arthúr Björgvin.

Wilhelm kvæntist bóndadóttur 
frá Breiðuvík á Snæfellsnesi. Hann 
hafði lært tréskurð í Þýskalandi og 
þegar getið sér gott orð þar fyrir list-
rænt handbragð. Í Reykjavík vann 
hann um tíma við leikfangasmíði og 
fékk síðan starf hjá Ríkarði Jónssyni 
myndhöggvara. Arthúr Björgvin 

Leyndarmál íslenskrar kirkjulistarsögu

Ívar Kristján 
Ívarsson kvik-
myndatöku-
maður, Arthúr 
Björgvin og Mick 
Locher við verk 
Wilhelms, Kona 
á bæn.  

FRÉTTABLAÐIÐ/
ERNIR

Þessi altaristafla Wilhelms Beckmann átti að vera í Kópavogskirkju en arki-
tekinn taldi hana ekki henta og hún prýðir nú safnaðarheimilið.

Hann var sérstæð 
blanda af róttækum 
jafnaðarmanni og 
einlægum áhuga-
manni um kristna trú.
Arthúr Björgvin Bollason

segir trúlegt að Ríkarður hafi látið 
Wilhelm leggja lokahönd á einhver 
verka sinna. Wilhelm vann í allmörg 
ár hjá Ríkarði og síðan í nokkur ár 
við húsgagnahönnun hjá Guðmundi 
blinda í trésmiðjunni Víði. Merkasta 
arfleifð Wilhelms er þó kirkjuverkin 
hans, en í dag eru verk eftir hann í ell-
efu íslenskum kirkjum. Hann vann 
einnig mikinn fjölda veggspjalda 
fyrir Alþýðuflokkinn, sem bera list-
fengi hans fagurt vitni.

„Wilhelm Beckmann er eitt af best 
geymdu leyndarmálum íslenskrar 
kirkjulistarsögu. Hann var sérstæð 
blanda af róttækum jafnaðarmanni 
og einlægum áhugamanni um 
kristna trú,“ segir Arthúr Björgvin.

Fögur birtingarmynd
Mick Locher er spurður hvað honum 
þyki áhugaverðast við Wilhelm. 
„Mér finnst áhrifamikið hversu 
fagra birtingarmynd kristnin og 
trúin fá í verkum hans. Varðandi 
hans persónu þá vekur áhuga minn 
hvað hann var duglegur við að koma 
sér áfram. Hann var f lóttamaður 
með tvær hendur tómar en spjaraði 
sig vel á Íslandi og lærði tungumálið 
sem er ekki auðvelt. Foreldrar hans 
vildu að hann sneri aftur til Þýska-
lands en hann vildi það ekki. Ég skil 
hann vel, náttúran hér er stórbrot-
in,“ segir Mick og bætir við: „Wil-
helm er alveg óþekktur í Þýskalandi 
og þess vegna er mjög ánægjulegt 
fyrir mig að fá að kynna hann þar.“

Í myndinni sem Arthúr Björgvin 
og Mick vinna að, koma ýmsir við-
mælendur við sögu. „Sem dæmi má 
nefna, að Aðalsteinn Ingólfsson 
fjallar um listrænar rætur Wilhelms 
og doktor Gunnar Kristjánsson 
bregður ljósi á þann trúarskilning 
sem birtist í verkum hans. Þá mun 
Goddur leiða okkur í allan sann-
leik um veggspjöld meistarans, auk 
þess sem við kynnumst dramatískri 
örlagasögu þessa fjölhæfa þýsk-
íslenska listamanns,“ segir Arthúr 
Björgvin.

Til stendur að ljúka við myndina 
í mars-apríl á næsta ári. ■

Kolbrún 
Bergþórsdóttir

kolbrunb 
@frettabladid.is

kolbrunb@frettabladid.is

Hjörleifur Valsson fiðluleikari og 
Jónas Þórir orgelleikari halda tón-
leika í Hallgrímskirkju sunnudag-
inn 8. ágúst klukkan 17.00.

Dagskrá tónleikanna verður 
ferðalag í tónum, 400 ára ferðalag 
frá Heinrich Ignaz Franz von Biber 
(1644), í gegnum söguna, og fram til 
nokkurra höfuðtónskálda 20. og 21. 
aldarinnar.

Á meðal annarra höfunda eru 
J.S. Bach, Þorkell Sigurbjörnsson, 
Duke Ellington, Hjörleifur Valsson, 
Ennio Morricone, Jónas Þórir, John 
Williams og Vangelis, auk tónlistar 
sem sótt er í þjóðlega geymd.

Hjörleifur og Jónas hafa undan-
farið ár haldið tónleika vítt um 
landið með fjölbreyttri efnisskrá. 

Nú heldur Hjörleifur af landi brott 
til annarra verkefna, en hann er 
búsettur og starfandi erlendis, og 
er þetta því í síðasta sinn sem hann 
leikur á Íslandi að sinni. ■

Hjörleifur og Jónas í Hallgrímskirkju

Hjörleifur hverfur af landi brott.

Nú heldur Hjörleifur af 
landi brott til annarra 
verkefna, en hann er 
búsettur og starfandi 
erlendis.

kolbrunb@frettabladid.is

Sunnudaginn 8. ágúst klukkan 16, á 
sumartónleikum Hallgrímskirkju í 
Saurbæ, Hvalfirði, verða flutt ýmis 
söngverk eftir Þórunni Guðmunds-

dóttur. Flytjendur eru: Björk Níels-
dóttir, sópran, Erla Dóra Vogler, 
mezzó-sópran, Eyjólfur Eyjólfs-
son, tenór, Hafsteinn Þórólfsson, 
baritón, og Eva Þyri Hilmarsdóttir, 
píanó. ■

Eyrnakonfekt í Saurbæ

Verk eftir 
Þórunni Guð-
mundsdóttur 
verða flutt í 
Hvalfirði.

MYND/AÐSEND

bónus.is  Verð gildir til og með 8. ágúst eða meðan birgðir endast. Birt með fyrirvara um prentvillur.
Almennur afgreiðslutími í Bónus:  Mánudaga-Fimmtudaga; 11:00-18:30 • Föstudaga; 10:00-19:00 • Laugardaga; 10:00-18:00 • Sunnudaga; 11:00-18:00

Bónus Smáratorgi, Skeifunni og Langholti (Akureyri):  Mánudaga-Laugardaga; 10:00-19:00 • Sunnudaga; 11:00-18:00

GOLI VÍTAMÍN

Goli Ashwagandha og Eplaedik
fæðubótarefni - 60 stk. í pk. 

kr./pk.1.998
Goli Superfruits

fæðubótarefni - 60 stk. í pk. 

kr./pk.1.598
NÝTT Í BÓNUS 

Á BÓNUS VERÐI

VATNSMELÓNA

Fersk Gul Melóna
frá Spáni

kr./kg198

GUL MELÓNA HRÁSKINKA

Ítölsk Hráskinka
100 g

kr./pk.459
Fersk Rauð Vatnsmelóna

frá Spáni

kr./kg198

BAGUETTE

Bónus Baguette
385 g

kr./stk259

ÞAÐ ER ÓDÝRARA
AÐ KRYDDA SJÁLF/UR

kr./kg3.999
Frosið Lambafillet

verð áður 4.198 kr./kg

kr./kg899 kr./kg2.598
Frosin Hálfur Lambahryggur

verð áður 2.898 kr pr kg.
Frosinn Heill Lambabógur 

verð áður 999 kr./kg

Bónus Súrdeigs Pizzadeig
300 g

kr./pk.398
Lesieur Pizzaolía

500 ml

kr./stk549 kr./kg1.998
Norðanfiskur Mexíkó Langa

verð áður 2.298 kr./kg

EINFÖLD HEIMAGERÐ
PIZZAVEISLA

PIZZA RONCADIN - NÝTT Í BÓNUS 
ALVÖRU ÍTALSKAR PIZZUR

kr./pk.398kr./pk.459

kr./pk.459 kr./pk.459

355 g
400 g

375 g 360 g

NORÐANFISKUR
MEXÍKÓ LANGA

NÝBAKAÐ

Föstudagur
Stöð 2

Stöð 2 BíóStöð 2 Golf

RÚV Sjónvarp

Sjónvarp Símans

Stöð 2 Sport

Stöð 2 Sport 2

08.00 Heimsókn
08.20 The Mentalist
09.05 Bold and the Beautiful
09.25 The Good Doctor
10.05 Shark Tank
10.50 Tribe Next Door
11.35 Golfarinn
12.05 Friends
12.35 Nágrannar
12.55 First Dates Hotel
13.40 Framkoma
14.10 Lóa Pind. Bara geðveik
14.45 BBQ kóngurinn
15.05 Grand Designs. Australia
15.55 The Goldbergs
16.20 Real Time With Bill Maher
17.35 Bold and the Beautiful
18.00 Nágrannar
18.26 Veður
18.30 Fréttir Stöðvar 2
18.45 Sportpakkinn
18.55 Bara grín
19.20 Tónlistarmennirnir okkar
20.00 The Masked Dancer  Ringul-

reiðin á sér engin takmörk 
í þessari sprenghlægilegu 
ágiskunarkeppni. Grímu-
klæddir, frægir einstaklingar 
halda áfram að keppa sín á 
milli, núna í dansi. 

21.10 Last Knights
23.05 Neighbors
00.40 American Assassin  Spennu-

tryllir með Dylan O’Brien 
og Michael Keaton frá 2017. 
Eftir að unnusta Mitch Rapp 
er myrt í hryðjuverkaárás 
ákveður hann að helga líf 
sitt baráttunni gegn hryðju-
verkamönnum og gengur til 
liðs við bandarísku leyni-
þjónustuna.

02.25 The Mentalist
03.05 The Good Doctor
03.50 First Dates Hotel
04.35 Friends

12.25 Captain Morten and the 
Spider Queen

13.45 2 Years of Love
15.10 Impractical Jokers. The 

Movie
16.40 Captain Morten and the 

Spider Queen
18.00 2 Years of Love
19.25 Impractical Jokers. The 

Movie
21.00 Paradise Hills
22.30 Light of my Life
00.25 The Mustang
02.00 Paradise Hills

07.30 European Tour   Útsending 
frá Hero Open.

12.30 PGA Tour   Útsending frá 
Barracuda Championship.

15.30 PGA Special. One Shot Away
16.00 World Golf Championship  

 Bein útsending frá FedEx St. 
Jude Championship.

21.00 Countdown to the Ryder Cup 
 Hitað upp fyrir Ryder Cup 
sem fer fram 24-26 septem-
ber.

21.25 LET Tour 2021

12.30 Dr. Phil 
13.15 The Late Late Show
14.00 The Block
15.05 90210 
15.50 American Housewife 
16.15 Black-ish 
16.50 The King of Queens 
17.10 Everybody Loves Raymond 
17.35 Dr. Phil 
18.20 The Late Late Show
19.05 The Block
20.10 Hver drap Friðrik Dór?
20.40 The Bachelorette
22.10 Love Island 
23.00 Love Island
23.50 Rain Man
02.00 Ömurleg brúðkaup 2
03.35 Love Island 
04.25 Love Island
05.15 Síminn + Spotify

07.20 Houston Texans - Baltimore 
Ravens

09.35 Aston Villa - Liverpool
11.15 Manchester City - Olympi-

acos
13.00 Aramco Team Series - So-

togrande  Bein útsending frá 
Aramco Team Series.

17.00 Celtic - AC Milan
18.40 Bournemouth - WBA  Bein 

útsending.
20.45 Community Shield  Hitað 

upp fyrir leik Leicester - 
Manchester City um Sam-
félagsskjöldinn.

21.10  PSG - Istanbul  Bein útsend-
ing frá leik í Meistaradeild 
Evrópu.

22.40 Lazio - Dortmund
00.20 Bournemouth - WBA

08.50 KR - Njarðvík  Útsending frá 
leik í Dominos-deild karla.

09.50 ÍR - Valur
11.15 Þór Þ. - Grindavík
13.00 Haukar - FH  Útsending frá 

leik í Olís-deild kvenna.
14.20 Þróttur R. - Keflavík  Útsend-

ing frá leik í Pepsi Max-deild 
kvenna.

16.05 Stjarnan - Selfoss
17.50 Valur - ÍBV  Bein útsending 

frá leik í Pepsi Max-deild 
kvenna.

19.50 Keflavík - Fylkir  Bein útsend-
ing frá leik í Pepsi Max-deild 
kvenna 2021.

22.00 Pepsi Max Mörkin
23.00 Breiðablik - Víkingur R. 

 Útsending frá leik í Pepsi 
Max-deild karla.

RÚV Rás eitt
06.45 Morgunbæn og orð 

dagsins
06.50 Morgunvaktin
07.00 Fréttir
07.30 Fréttayfirlit
08.00 Morgunfréttir
08.30 Fréttayfirlit
09.00 Fréttir
09.05 Í ljósi sögunnar  Nagorno-

Karabakh
09.45 Morgunleikfimi
10.00 Fréttir
10.03 Veðurfregnir
10.13 Óskastundin
11.00 Fréttir
11.03 Sumarmál. Fyrri hluti
12.00 Fréttir
12.03 Hádegið Fyrri og seinni 

hluti
12.20 Hádegisfréttir
12.42 Hádegið
13.00 Dánarfregnir
13.02 Sumarmál. Seinni hluti
14.00 Fréttir
14.03 Skyndibitinn  „Ormarnir 

hafa étið sig í gegnum 
kvæðið“.

15.00 Fréttir
15.03 Sögur af landi Sumar. 

Flakkað um Öxarfjörð
16.00 Síðdegisfréttir
16.05 Vinill vikunnar
17.00 Fréttir
17.03 Djassþáttur 
18.00 Kvöldfréttir
18.10 Brot úr Morgunvaktinni
18.30 Þjóðsagnaþættir í saman-

tekt  Þorsteins frá Hamri 
 Fjallið Skjaldbreiður.

18.50 Veðurfregnir
18.53 Dánarfregnir
19.00 Flugur  Rolling Stones lög í 

túlkun íslenskra flytjenda.
19.45 Lofthelgin
20.35 Alltaf var þó sagan í hug-

anum
21.40 Kvöldsagan. Dægradvöl 

 (5 af 31)
22.00 Fréttir
22.05 Veðurfregnir
22.10 Sumarmál. Fyrri hluti
23.05 Sumarmál. Seinni hluti
00.00 Fréttir
00.05 Næturútvarp Rásar 1

Hringbraut
18:00 Sir Arnar Gauti  Lífsstíls-

þáttur með Arnari Gauta 
sem fjallar um heimili, 
hönnun, matar- og veitinga-
húsamenningu, arkitektúr 
og margt fleira.

18:30 Fréttavaktin  Farið yfir fréttir 
dagsins í opinni dagskrá.

19:00 Eldhugar (e)  Í Eldhugum er 
farið með viðmælendur út á 
jaðar hreysti, hreyfingar og 
áskorana lífsins.

19:30 Fjallaskálar Íslands -Emstrur 
(e)  Fjallaskálar Íslands er 
heillandi heimildaþáttur um 
landnám Íslendinga upp til 
fjalla og inni í óbyggðum.

20:00 Matur og heimili (e)  Sjöfn 
Þórðar fjallar um matargerð 
í bland við íslenska hönnun 
og fjölbreyttan lífsstíl.

20:30 Fréttavaktin  Helstu fréttir 
vikunnar með Margréti Erlu 
Maack.

07.50 ÓL 2020. Frakkland - Svíþjóð 
Handbolti  Bein útsending 
frá undanúrslitum kvenna.

09.40 ÓL 2020: Strandblak  Úrslita-
leikur kvenna.

10.35 Ólympíuafrek - Sydney 2000
11.00 Ólympíuafrek - Aþena 2004
11.25 ÓL 2020. Frjálsíþróttir  Bein 

útsending
13.55 ÓL 2020. Japan - Frakkland 

 Bein útsending frá undanúr-
slitum kvenna í körfubolta. 

15.45 ÓL 2020. Golf Dagur 3 
kvenna  Bein útsending.

17.50 Táknmálsfréttir
18.00 KrakkaRÚV
18.01 Fótboltastrákurinn Jamie 
18.29 Sebastian og villtustu dýr 

Afríku 
18.45 Bestu vinir 
18.50 Bækur og staðir
19.00 Fréttir
19.25 Íþróttir
19.30 Veður
19.35 Sumarlandabrot
19.45 Ólympíukvöld  Samantekt 

frá viðburðum dagsins á 
Ólympíuleikunum í Tókýó.

20.20 Stella í framboði  Gaman-
mynd frá 2003 um þau Stellu 
og Salómon sem við kynnt-
umst fyrst í myndinni Stella 
í orlofi. Nú reka þau fagur-
kerafyrirtækið Framkoma.is.

21.10 Shakespeare og Hathaway (3 
af 10) Shakespeare and Hat-
haway. Private Investigators

22.35 Endeavour Endeavour 
00.05 Ísalög Tunn is 
00.50 Albatross
02.20 ÓL 2020. Körfubolti Úrslita-

leikur karla  Bein útsending.
04.35 ÓL 2020. Strandblak Úrslita-

leikur karla  Bein útsending.
05.50 ÓL 2020. Dýfingar  Bein 

útsending frá keppni í 
dýfingum karla af 10 metra 
palli. 

07.30 Dagskrárlok

Fréttaumfjöllun
fyrir alla
kl. 18.30 á virkum dögum

Fréttavaktin býðum lands-

mönnum upp á fjölbreytta 

fréttaumfjöllun í opinni dagskrá. 

Úrvalslið fjölmiðlafólks fer yfir 

fréttayfirlit dagsins ásamt því að fá 

til sín góða gesti að ræða helstu mál 

líðandi stundar. Fréttavaktin er á 

dagskrá alla virka daga kl. 18.30 á 

Hringbraut og frettabladid.is 

Hópatilboð!

Spaðinn Pizza     ∙     Fjarðargata 11     ∙     Dalvegur 32b     ∙     spadinn.is

Tvær 12” Pizzur af matseðli, 
Brauðstangir og sósa

1 (Hentar 4–6 fullorðnum)

3.500
Tvær 16” Pizzur af matseðli,
Brauðstangir og sósa

2 (Hentar 6–8 fullorðnum)

4.500



Tískugyðjan Chiara Ferr
agni er með fjölbreyttan og 
skemmtilegan fatastíl. Hún er 
vinsælasti tískuáhrifavaldur í 
heimi. Í dag er hún með eigin 
fatalínu og situr á fremsta 
bekk á sýningum stærstu 
tískuhúsanna.

steingerdur@frettabladid.is

Tískugyðjan og áhrifavaldurinn 
Chiara Ferragni öðlaðist frægð 
þegar hún hélt úti tískublogginu 
The Blonde Salad. Það stofnaði 
hún árið 2009. Í dag er hún með 

sína eigin fatalínu, er vinsælasti 
tískuáhrifavaldur heims og alltaf á 
fremsta bekk á sýningum stærstu 
tískuhúsanna. Hún á gífurlegt magn 
merkjavara sem hún sýnir reglulega 
á samskiptamiðlinum Instagram. 

Chiara er óhrædd við að klæðast 
litríkum fatnaði og sést það best á 
hennar eigin fatalínu. En hún er 
með mjög fjölbreyttan fatastíl og 
er alveg jafn glæsileg, hvort sem 
það er í skærbleiku eða jarðlitum. 

Chiara er gift Federico Leonardo 
Lucia, einnig þekktum sem Fedez. 
Hann er einn vinsælasti tónlistar
maður Ítalíu. n

Fjölbreyttur og 
ferskur stíll ítalska 
áhrifavaldsins

 Á sýningu Etro í Mílanó fyrr á árinu. 

Með eiginmanni sínum, tónlistarmanninum Fedez, í 
eftirpartíi eftir Óskarsverðlaunin.

 
Chiara í 

skærgrænum 
kjól frá Giambatt-
ista Valli á Cannes 
í síðasta mánuði. 

FRÉTTABLAÐIÐ/GETTY        

Glæsi-
leg úti á 

götu í Cannes, 
klædd mjög í 
anda frönsku 
rivíerunnar.

Chiara í dragt frá Tom Ford á sýningu hans í Hollywood í 
Kaliforníu. Chiara og Fedez eiga annað heimili í fylkinu.

 
 Á sýningu 

DSQUARED2 í 
Mílanó. Hún er engu 

minna flott í afslöpp-
uðum klæðnaði.

Í einstaklega 
fallegum kjól 

frá Dior á sýningu 
tískuhússins í 

París.

 
Chiara á 

viðburði þar sem 
samstarf H&M og 
Giambattista Valli 
var kynnt, en hún 

heldur mikið upp á 
hönnuðinn.

ÞÚ GRÍPUR ÞAÐ
ÞÝÐINGARMESTA
MEÐ M-CORE

Lí�ð verður áskorun þegar heyrnin fer að skerðast. Allt frá stofnun fyrirtækisins árið 1955 

hefur Rexton boðið upp á nýjustu tækni í heyrnartækjum. Þau hafa skilað ótal nýjungum 

og tæknilegum lausnum svo að þú getir treyst á góða heyrn. Með MotionCore® tækninni 

stilla heyrnartækin sig sjálfkrafa að hvaða aðstæðum sem er svo að þú getur reitt þig á 

Rexton. Komdu í ókeypis heyrnarmælingu og fáðu heyrnartæki lánuð til reynslu.

Kringlunni • sími 568 7777 • heyra.is HEYRNARSTÖÐIN



AUGLÝSINGADEILDIR – AUGLÝSINGASTJÓRI: Gústaf Bjarnason gustaf@torg.is,  ALMENNAR AUGLÝSINGAR: SÍMI 550 5050:   
Auður Húnfjörð audur@frettabladid.is, Hjördís Zoëga hjordis@frettabladid.is, Hlynur Þór Steingrímsson hlynur@frettabladid.is , Reynir Elís Þorvaldsson reynir@frettabladid.is, 
Örn Geirsson orn@frettabladid.is    FÓLK/SÉRBLÖÐ SÍMI 550 5078: Arnar Magnússon arnarm@frettabladid.is, Jóhann Waage johannwaage@frettabladid.is, Jón Ívar Vilhelmsson 
jonivar@frettabladid.is, Ruth Bergsdóttir ruth@frettabladid.is  FÓLK OG SÉRBLÖÐ EFNI: Elín Albertsdóttir elin@frettabladid.is  RAÐAUGLÝSINGAR /FASTEIGNIR SÍMI 550 5056: 
Hrannar Helgason hrannar@frettabladid.is, TÍMAMÓTA- OG ÞJÓNUSTUAUGLÝSINGAR SÍMI 550-5055: Arna Rut Kristinsdóttir arnarut@frettabladid.is

Eru konur, sem um 
stund finna sig í 
aðstæðum þar sem 
þær hafa yfirhöndina, 
ógnandi eða hreinlega 
ofbeldisfullar?

TAKE AWAY

Strandgata 34
220 Hafnafjörður 
kryddveitingahus.is

takeaway_frettabladid2.indd   1 22/02/2021   17:48:38

Melkorka Katrín, þekkt sem 
Korkimon, opnar sýninguna 
Slæmar stelpur á vinnustofu 
sinni við Hverfisgötu síðar í 
dag. Í verkunum skoðar hún 
hvernig og hvenær konur 
eru séðar sem hættulegar 
eða ógnandi. Um er að ræða 
teikningar eftir myndum af 
henni sjálfri.

steingerdur@frettabladid.is

Listakonan Melkorka Katrín Tóm-
asdóttir opnar í dag sýninguna 
Slæmar stelpur. Melkorka hefur 
alltaf verið kölluð Korka.

„Sem krakki safnaði ég Pokémon- 
spilum og á einhverjum tímapunkti 
byrjuðu Siggi og Sól, systkini mín, 
að kalla mig Korkímon sem þróaðist 
út í Korkimon. Korkimon og ég sam-
fléttumst, en erum líka aðskilin. Ég 
fæ að stíga inn og út úr útgáfum af 
sjálfri mér,“ segir Korka sem útskrif-
aðist úr myndlistarmiðuðu námi frá 
Sarah Lawrence College í New York 
árið 2017.

Tilraunagjörn og forvitin
Korka segist alltaf hafa vitað að hún 
yrði listamaður.

„Ég villtist aðeins af leið sem 
unglingur og ætlaði að verða ljós-
myndari, fiktaði líka við vídeógerð, 
en fann mig síðan aftur í kringum 19 
ára aldur þegar ég uppgötvaði að ég 
gæti teiknað. Hef síðan velt mér upp 
úr öllum listgreinum nánast og tek 
svona tímabil. Núna er ég á teikni-
tímabili. Hef til að mynda sökkt mér 
í „collage“-gerð, skúlptúr, skrif, graf-
íska hönnun, saumaskap og f leira 
síðastliðin ár,“ segir hún.

En hvaða listform heillar þig 
mest?

„Ég er stöðugt að dýfa mér úr 
einu í annað, er mjög tilraunagjörn 
og forvitin. Mig langar að fá að vera 
með í öllu og alls ekki binda mig 
niður eða banna mér hluti, þá verð 
ég önug. Það er enginn skammar-
krókur á vinnustofunni.“

Kynþokki og völd kvenna
Hugmyndin í kringum Slæmar 

stelpur kom að einhverju leyti óvart 
til að sögn Korku, líkt og með allar 
hennar sýningar.

„ Svo verða þær að lok um 
útpældar. Titillinn kom samt út 
frá skoðunarpistli Arnars Sverris-
sonar sem birtist í mars 2020. Þar 
talar hann um kvenmorðingja og 
ofbeldishneigð kvenna ásamt fleiru. 
Þetta fékk mig til að spá í hvenær 
og hvernig konur eru séðar sem 
hættulegar eða ógnandi. Yfirleitt er 
það hvernig konur nota kynþokka 
til að beita völdum, sem er séð sem 
ógn þegar konur eru valdamiklar. 

Þetta er karllægt einkenni sem þykir 
ekki passa konum, því við erum 
yfirleitt góðar stelpur sem sýnum 
góða mannasiði. Eru konur sem 
um stund finna sig í aðstæðum þar 
sem þær hafa yfirhöndina ógnandi 
eða hreinlega ofbeldisfullar?“ spyr 
Korka.

Teikningarnar eru unnar út frá 
ljósmyndum af Korku sjálfri.

„Hvernig getur konan stillt sér 
upp með ógnandi hætti án þess að 
stilla sér upp í karlmannlegri, stell-
ingu? Karlmannlegri er auðvitað 
bara lýsingarorðið sem samfélagið 
hefur valið. Er eina leiðin til þess að 
nota kynþokkavaldið að beita því til 
illra verka, eins og Arnar Sverrisson 
talar um? Ljósmyndastúdíur mínar 
eru tilraunir til ógnandi stellinga 
sem snerta hvorki karlmannlegar 
né kynþokkafullar hugmyndir.“

Hugar að næstu sýningu
Ljósmyndirnar tók hún í janúar 
fyrir ári.

„Skissur af þeim fæddust hægt og 
rólega í gegnum vorið. Upprunalega 
ætlaði ég að búa til málverkaseríu 
út frá skissunum. Svo slysaðist ég í 
að vinna frekar að teikningunum 
í stærri mynd. Þannig að þetta er 
búið að vera að grassera í sirka eitt 
og hálft ár.“

Korka segist hafa haft töluvert 
meiri tíma til að vinna að listinni í 
heimsfaraldrinum.

„En þegar það er þannig þýðir 
það ekki endilega að ég nái að fram-
kvæma allt. Ég get ekki kallað eftir 
listsköpun. Hún kemur þegar hún 
kemur. En undirmeðvitundin er 
alltaf að.“

Hún segist nú þegar vera byrjuð 
að huga að næstu sýningu.

„Ég vil halda aðra sýningu eftir 
áramót, hugsanlega með eingöngu 
stórum teikningum. Sú stærsta á 
þessari sýningu er 170 sinnum 122 
sentimetrar. Ég finn að ég er komin 
með rakettu í rassinn,“ segir hún og 
hlær.

Sýningin fer fram í bakhúsi við 
Hverfisgötu 14, þar sem vinnustofa 
Korku er staðsett. Opnunin í dag 
hefst klukkan 17.00. n

Kvennavöld og kynþokki
skoðuð á sýningu Korku

Sýning in Slæmar stelpur verður 
opnuð í dag klukkan 17.00.

Korka segist ekki vilja binda sig við eitt listform en hefur mest verið í teikningum undanfarið.  FRÉTTABLAÐIÐ/ÓTTAR

*  Taxfree tilboðið jafngildir 19,35% afslætti. Að sjálfsögðu fær  
ríkissjóður virðisaukaskatt af söluverði. Afslátturinn er alfarið  
á kostnað Húsgagnahallarinnar. 

TAX
FREE

AF ÖLLU*
*nema af IITTALA, BITZ, SKOVBY eða sérpöntunum.

TAXFREE 
    DAGAR

         5. TIL 9. ÁGÚST 

SCOTT 
Hornsófi úr sterku bonded leðri (leðurblöndu).  
Fáanlegur í þremur litum, koníaksbrúnu, steingráu  
og dökkgráu. Sterkir fætur úr svörtu járni. Hægra eða 
vinstra horn (ekki færanlegt). Stærð: 293 x 217 x 85 cm.

 225.798kr.   279.990 kr.

Reykjavík 
Bíldshöfði 20

Akureyri
Dalsbraut 1

www.husgagnahollin.is 
558 1100

11 – 18  virka daga
11 – 17  laugardaga
13 – 17  sunnudaga

11 – 18  virka daga
11 – 16  laugardaga

Ísafjörður
Skeiði 1



RITSTJÓRN
ritstjorn@frettabladid.is

AUGLÝSINGADEILD 
auglysingar@frettabladid.is

PRENTUN
Torg ehf.

DREIFING Póstdreifing ehf.  
dreifing@postdreifing.is 550 5000

Jóhönnu Vigdísar 
Guðmundsdóttur

n Bakþankar

FAXAFENI 5
Reykjavík
588 8477

DALSBRAUT 1
Akureyri
588 1100

SKEIÐI 1
Ísafirði
456 4566

AFGREIÐSLUTÍMI
Mán.–fös. 11–18  |  Lau. 11–16
www.betrabak.is

ALLT AÐ 60% AFSLÁTTUR

SUMARÚTSALA
BETRA BAKS

— LÝKUR UM HELGINA —

STILLANLEG RÚM | HEILSURÚM OG -DÝNUR | GAFLAR | SÆNGUR | KODDAR | SVEFNSÓFAR | STÓLAR | SÆNGURFÖT, O.FL. 

SKRÁÐU ÞIG Á 
PÓSTLISTANN

Lögfræðingar sem elta sjúkrabíla. 
Það orðatiltæki er notað yfir lög-
fræðinga sem hlaupa á eftir óförum 
fólks til að hagnast á skaðabóta-
málum. Stundum finnst mér þing-
menn vera í svipuðum leik. Litlu 
máli virðist skipta hvaða mál eru 
sett fram, með hvaða hætti og hvort 
þau eru góð fyrir samfélagið.

Þessi eltingaleikur við pólitíska 
sjúkrabíla verður svolítið pínlegur 
á tímum krísu, þegar aðstæður 
breytast frá degi til dags, og um leið 
viðbrögð ríkisstjórnarinnar.

Þessa dagana get ég ekki annað 
en vorkennt þingmönnum í 
stjórnarandstöðu. Ríkisstjórn sem 
stendur sig ágætlega í þeim línu-
dansi sem heimsfaraldur býður upp 
á – það er voðalega erfitt að vera 
uppsigað við allar aðgerðir hennar.

Þessi eltingaleikur við pólitíska 
sjúkrabíla á auðvitað við stjórn-
málamenninguna almennt. Það 
virðist bannað að hrósa and-
stæðingum, og það virðist harð-
bannað að vera ekki á móti öllu 
sem andstæðingurinn gerir. Ég veit 
ekki með ykkur … en ég er orðin 
voðalega leið á þessu. Vissulega 
er eðlilegt að fólk takist á og öflug 
stjórnarandstaða er nauðsynleg 
fyrir lýðræðið. En ef fólk tekst á 
um allt, til þess eins að vera á móti, 
erum við hætt að þjóna lýðræðinu 
og farin að þjóna lýðskruminu.

Það sem er hættulegast lýðræð-
inu er að skapa hyldjúpa gjá á milli 
ólíkra hópa í samfélaginu. Hana 
er auðvelt að skapa með orðræðu 
sem byggir eingöngu á andstöðu, 
því að vera á móti til að vera á 
móti. Kannski er kominn tími til 
að stjórnmálafólk vinni saman að 
úrlausn mikilvægustu mála sam-
tímans. n

Pólitískir 
sjúkrabílar


